
Kjo analizë i mbulon të dhënat e politikave dhe praktikës
së zhvillimit profesional dhe në karrierë të arsimtarëve dhe
kuadrit tjetër edukativo-arsimorë në Republikën e Maqedonisë.
Janë realizuar disa studime, veçmas për këtë qëllim. Rezultatet
e këtyre studimeve janë analizuar dhe krahasuar me prirjet nga
fusha e zhvillimit profesional dhe në karrierë duke përdorur
studimet ndërkombëtare si dhe politikat dhe praktikën e ush -
t ruar në shtetet tjera. Të gjitha aktivitetet u realizuan në kuadër
të projektit për Zhvillim Profesional dhe në Karrierë të Arsim-
tarëve në periudhën midis prillit dhe shtatorit të vitit 2013.

Duke u mbështetur në të gjitha rezultatet e fituara, në
këtë dokument propozohen masa dhe aktivitete për përmirë -
simin e sistemit për zhvillim profesional dhe në karrierë të ar-
simtarëve1 në Republikën e Maqedonisë.

Projekti për Zhvillim Profesional dhe në Karrierë të Arsim -
tarëve financohet nga Agjencia për Zhvillim Ndërkombëtar të
SHBA-ve (USAID) dhe realizohet nga Qendra Maqedonase për
Edukim Qytetarë (QMEQ) në bashkëpunim me Byronë për Zhvi -
llimin e Arsimit (BZHA). Analiza është një nga aktivitetet nis-
mëtare të Projektit, që rezulton nga vendosmëria për t’i krijuar
politikat e arsimit dhe për të realizuar aktivitete tjera pranë
Projektit, bazuar vetëm në të dhënat relevante.

HYRJE

1 Në këtë projekt nën termin arsimtarë nënkuptojmë kuadrin edukativo-arsimorë 
në shkolla (mësimdhënës dhe bashkëpunëtorë profesional).

Reformat e ndërmarra arsimore në shumë shtete të zhvilluara dhe në ato në zhvillim, veçanë -
risht në dhjetë vitet e fundit, fokusohen në zhvillimin e kuadrit arsimor. Sipas ekspertëve të Bankës
Botërore2, për këtë lloj qasjeje më së shumti kontribuuan të dhënat në vijim, të fituara nëpërmjet
kërkimeve të ndryshme:

n Të arriturat e nxënësve ndërlidhen me përparimin ekonomik dhe social të një shteti. Ky infor-
macion e ndërroi interesin e shteteve nga përfshirja e sa më shumë nxënësve në një gjene -
ratë dhe arritja e niveleve më të larta të arsimit, në rritjen e cilësisë së arsimit dhe cilësisë
së diturisë te nxënësit;

n Rezultatet e vlerësimeve ndërkombëtare të të arriturave të nxënësve ofrojnë shumë të dhëna
krahasuese. Ata i nxisin shtetet pjesëmarrëse të analizojnë sistemet e tyre arsimore dhe
të mësojnë prej shteteve që kanë arritur rezultate më të mira;

n Faktori kryesor në shkollë për suksesin e nxënësve janë arsimtarët. Prandaj, shumë shtete
përdorin një sërë aktivitetesh për ta përmirësuar cilësinë dhe statusin e profesionit të arsi -
mit. Megjithatë, nuk ka informacione të njëtrajtshme se si aktivitetet e ndryshme, të ndër -
ma rra në shtete të ndryshme, ndikojnë mbi cilësinë e punës së arsimtarit. Ndikimi i refor-
mave të ndryshme varet nga tiparet e veçanta të dizajnit dhe aplikimit të tyre, kurse poli-
tikat lidhur me kuadrin arsimorë mund të kenë ndikime të ndryshme, në varësi nga kon-
teksti dhe politikat e tjera arsimore që realizohen.

Duke e marrë parasysh atë që u përmend më lartë, si dhe rezultatet nga studimet e shumta
mbi faktorët e arsimit cilësor, shumë organizata ndërkombëtare ndërmarrin aktivitete me qëllim
të përmirësimit të arsimit në nivel global, me theks të veçantë mbi aktivitetet që e përfshijnë
kuadrin arsimorë.

Organizata e Kombeve të Bashkuara për Arsim, Shkencë dhe Kulturë (UNESKO) në përpjekjet
e tyre për ta përshpejtuar arritjen e synimeve të nënvizuara pranë Arsim për të Gjithë, kanë përgati -
tur Strategji për Arsimtarët (2012-2015)3. Duke e njohur faktin se arsimtarët dhe politikat që ndikojnë
në profesionin e arsimtarëve janë më të rëndësishmet për sigurimin e arsimit cilësor, Strategjia
theks të veçantë vë mbi mbështetjen e arsimtarëve në sigurimin e mësimdhënies cilësore. Kjo
Strategji veçon, se është vendimtar prodhimi i kuadrit arsimor, i cili „do të punojë në një mjedis 
që e çmon përparimin profesional dhe është i përkushtuar që ti rris mundësitë e nxënies së
nxënësve, nëpërmjet praktikës cilësore mësimore që frymëzon nxënien” [UNESCO Strategy оn
Teachers (2012-2015)], (fq. 1).

Në Strategji u përcaktuan fushat me prioritet, siç vijojnë:

n të mbikalohet mungesa e kuadrit të kualifikuar arsimorë përmes zhvillimit të kapaciteteve
institucionale për arsim dhe mbështetje të arsimtarëve;

1. ARSIMTARËT DHE CILËSIA E ARSIMIT

2 World Bank. 2012. System Approach for Better Education Results (SABER): What Matters Most in Teacher Policies? A Framework for Building 
a More Effective Teaching Profession. © Washington, DC. https://openknowledge.worldbank.org/handle/10986/11926.

3 UNESCO Strategy оn Teachers (2012-2015), http://unesdoc.unesco.org/images/0021/002177/ 217775E.pdf.

n të përmirësohet cilësia e arsimtarëve përmes shpërndarjes sistematike të njohurive për
mësimdhënie cilësore, veçanërisht në kushte të vështira pune, nëpërmjet mekanizmave
për mbështetje të arsimtarëve dhe të zhvillimit të tyre profesional dhe nëpërmjet heqjes
së barrierave për arritjen e suksesit, dhe

n të hulumtohen dhe shpërndahen të dhënat, nëpërmjet përkrahjes së zhvillimit të politi -
kave, kornizës ligjore, si dhe mëkëmbjen e dialogut ndërkombëtar mbi politikat dhe prak-
tikën e suksesshme, duke përfshirë edhe të mësuarit prej njëri-tjetrit [UNESCO Strategy
оn Teachers (2012-2015), fq. 1 dhe 2].

Gjatë 10 viteve të fundit, në shumë dokumente, Bashkimi Evropian (BE) ka njohur rëndësinë
e arsimit cilësor dhe rrolin e arsimtarëve në të. Në vitin 2000, Këshilli i Evropës shtroi qëllimet
strategjike për arsimim dhe trajnim të arsimtarëve, të njohur si Arsimim dhe Trajnim 2010, që më
vonë qe shoqëruar nga një program për zbatimin dhe vëzhgimin e tyre. Qëllimi 1.1 vë në dukje
nevojën e ngashënjimit dhe mbajtjes së individëve të kualifikuar dhe motivuar pranë profesionit
të mësimdhënies, njohjen e aftësive që arsimtarët duhet t’i posedojë në mënyrë që t’u përgjigjen
nevojave të shoqërisë që vazhdimisht ndryshojnë, sigurimin e mbështetjes për arsimtarët gjatë
arsi mimit universitarë dhe zhvillimit profesional, si dhe ngashënjimin në arsim të individëve me
përvojë në fusha tjera4. Shtetet anëtarë duhet t’i japin rëndësi të veçantë cilësisë së arsimit të
mësimdhënësve dhe të sigurojnë zhvillim në karrierë për arsimtarë5.

Republika e Maqedonisë duke qenë anëtare e Organizatës së Kombeve të Bashkuara për Ar-
sim, Shkencë dhe Kulturë (UNESKO) dhe kandidat për anëtarësim në BE, është e vendosur ti zbatojë
rekomandimet e këtyre institucioneve.

Projekti i USAID-it për Zhvillim Profesional dhe në Karrierë të Arsimtarëve, që qe iniciuar nga
BZHA, është rezultat i orvatjeve të Republikës së Maqedonisë për të rritur efektivitetin e arsim-
tarëve, e me këtë edhe arritjet e nxënësve. 

Kohëve të fundit ka pasur shumë nisma dhe ndërhyrje për rregullimin e zhvillimit profesional
dhe në karrierë të arsimtarëve, por në mungesë të zgjidhjeve të integruara sistematike, një pjesë
e nismave nuk janë zbatuar në praktikë. Prandaj, projekti vlerësoi se analiza gjithëpërfshirëse e
do kumenteve dhe zgjidhjeve ekzistuese është e domosdoshme, e më pas shqyrtimi i zbatimit të
ty re në praktikë, përcaktimi i barrierave të (mos)përdorimit të tyre, krahasimi në aspekt të stan-
dardeve të sistemeve të themeluara mirë për zhvillim profesional dhe në karrierë dhe në aspekt të
përputhshmërisë me rezultatet shkencore, si edhe rekomandimet e Organizatës së Kombeve të
Bashkuara për Arsim, Shkencë dhe Kulturë (UNESCO) dhe BE-së. Mbështetur në përfundimet që
rrjedhën prej Analizës, do të sugjerohen ndërhyrje për avancim të sistemit për zhvillim profesional
dhe në karrierë të arsimtarëve, e gjithë kjo me qëllim që këto aktivitete të shpien deri tek arritje
me të larta të nxënësve.

4 Detailed work programme on the follow-up of the objectives of Education and training systems in Europe (2002/C 142/01), Official Journal of
the European Communities, 2002, http://eur-lex.europa.eu/LexUriServ/LexUriServ.do?uri=OJ:C:2002:142:0001:0022:EN:PDF

5 Council of the European Union. 2007. Conclusions of the Council and of the Representatives of the Governments of the Member States, 
meeting within the Council, on improving the quality of teacher education http://register.consilium.europa.eu/pdf/en/07/st14/st14413.
en07.pdf.



10

Analiza kishte për qëllim:

n grumbullimin e të dhënave për strukturën e sistemit profesional dhe në karrierë të arsim-
tarëve, përfshirë nivelin e zhvillimit dhe përputhshmërisë së vendimeve ose zgjedhjeve;

n mbledhjen e informatave lidhur me funksionimin e zgjidhjeve aktuale të sistemit në prak-
tikë;

n kryerjen e një analize krahasuese mbi aspektet e ndryshme të zhvillimit profesional dhe
në ka rrierë të arsimtarëve në Republikën e Maqedonisë dhe shtetet tjera; dhe

n sugjerimin e drejtimeve, për përmirësim të mëtejshëm të sistemit për zhvillim profesional
dhe në karrierë të arsimtarëve bazuar mbi informatat e fituara.

Rezultatet e Analizës dhe drejtimet për avancim të mëtejshëm të sistemit për zhvillim pro-
fesional dhe në karrierë të arsimtarëve do të paraqesin bazë për planifikimin dhe realizimin e akti -
viteteve të projektit. Për më tepër, pritet që institucionet relevante arsimore t’i kenë parasysh këto
rezultate gjatë krijimit të politikave arsimore afatgjate në këtë fushë.

2. QËLLIMI I ANALIZËS

Analizë e politikave dhe praktikës së zhvillimit profesional dhe në karrierë të arsimtarëve në Republikën e Maqedonisë

3.1. Korniza konceptuale

Për ta analizuar strukturën dhe nivelin e pjekurisë të sistemit për zhvillim profesional dhe në
karrierë është marrë korniza konceptuale e zhvilluar nga ekspertët e Bankës Botërore me qëllim
grumbullimin, analizën, sintetizimin dhe shpërndarjen e të dhënave gjithëpërfshirëse të politikave
lidhur me kuadrin arsimor në shkollat fillore dhe të mesme në shtete të ndryshme në mbarë botën.
Korniza është pjesë e një Sistemi Qasjeje për Rezultate më të Mira në Arsim (SABER – Arsimtarë)6.

Grafiku 1: Tetë qëllimet e politikës arsimore për kuadrin arsimorë.7

3. METODOLOGJIA

6 World Bank. 2011. SABER - Teachers - Objectives, Rationale, Methodological Approach, and Products http://siteresources.worldbank.org/
EDUCATION/Resources/278200-1290520949227/7575842-1290520985992/SABER-Teachers_Framework.pdf.

7 Marrë nga: SABER - Arsimtarë, Qëllimet, Arsyetimet, Qasja Metodologjike dhe Produktet, Banka Botërore 2011 (World Bank. 2011. 
SABER - Teachers - Objectives, Rationale, Methodological Approach, and Products)

Motivim
i arsimtarëve 

për punë

Mbështetja 
e zhvillimit 
profesional 

të arsimtarëve

Vëzhgimi 
i mësimdhënies 

dhe nxënies

Vendosja 
e të priturave 

të qarta për arsimtarë

Sigurimi 
i kuadrit 
cilësorë

Përgatitja 
e kuadrit 
arsimorë

Udhëheqja 
e kuadrit arsimor 

nga drejtorë 
profesional

Bashkërendim 
i aftësive 

të arsimtarëve 
me nevojat 
e nxënësve

(1) Ndërlidhja e avancimit 
në karrierë me cilësinë e
punës; 
(2) Vendosje e mekanizmave
për marrje të përgjegjësisë;
(3) Ndërlidhja e të ardhurave

të arsimtarëve me cilësinë e
punës së tyre.

(1) Mundësi për zhvillim
profesional;
(2) Aktivitete bashkëpunuese
për zhvillim profesional të
arsimtarëve që janë të
fokusuar në përmirësimin e
mësimdhënies;
(3) Sigurim i bashkërendimit
të zhvillimit profesional me
nevojat e arsimtarëve. 

(1) Sigurim i të dhënave për
arritjen e nxënësve;
(2) Sisteme përkatëse për
përcjelljen e punës së
arsimtarëve; 
(3) Vlerësim i punës së
arsimtarëve në bazë të një
numri më të madh burimesh
të të dhënave.

(1) Sigurim i trajnimeve për
drejtorë të shkollave;
(2) Dhënia e përgjegjësive
drejtorëve për marrjen e
vendimeve në lidhje me
vëzhgimin dhe përmirësimin
e praktikës edukativo-
arsimore.

(1) Vendosja e të priturave 
të qarta lidhur me atë se çka
nxënësit duhet të dinë dhe 
të jenë në gjendje të bëjnë; 
(2) Udhëzime për arsimtarët
për akordim më të mirë të
orarit të punës. 

(1) Vendosja e kritereve 
të ashpra për hyrje në
profesionin e mësimdhënies; 
(2) Pagë e mirë, në krahasim
me profesionet tjera; 
(3) Kushte të mira pune;
(4) Mundësi të mira për
zhvillim në karrierë.

(1) Standarde minimale 
për programet studimore
universitare;
(2) Përvojë e detyrueshme 
në mësimdhënie për të gjithë
arsimtarët e ardhshëm. 

(1) Përfitimet për arsimtarë
që punojnë në kushte të
rënda pune:
(2) Përfitimet për arsimtarët
që ligjërojnë lëndë mësimore
për të cilat mungon kuadri
arsimor. 

ARSIMTARË 
EFEKTIVË

Korniza konceptuale i përkufizon tetë qëllimet e politikave arsimore të kuadrit arsimorë, si
vijojnë (Grafiku 1):

(1) parashtrimi i pritjeve të qarta për arsimtarët;

(2) ngashënjimi i kuadrit cilësorë në arsim;

(3) përgatitja e kuadrit arsimor përmes trajnimeve cilësore dhe përvojës praktike;

(4) bashkërendimi i aftësive të arsimtarëve me nevojat e nxënësve;

(5) udhëheqja e kuadrit arsimor nga ana e drejtorëve profesional;

(6) vëzhgimi i mësimdhënies dhe nxënies;

(7) mbështetja e zhvillimit profesional të arsimtarëve dhe

(8) motivimi i arsimtarëve në punë.

Këto tetë qëllime të politikave arsimore për kuadrin arsimorë janë identifikuar nëpërmjet
hulumtimeve dhe analizës së politikave të pranuara nga sistemet arsimore me efektivitet të lartë,
të cilat sigurojnë që të gjithë nxënësit të mësohen nga arsimtarë kompetentë dhe të motivuar të
cilët mbështeten nga sistemi. Për t’i identifikuar politikat relevante lidhur me kuadrin arsimor, janë
përdorur tre kriteret në vijim: (1) ekzistimi i dëshmive empirike se këto politika janë të ndërlidhura
ngushtë me arritjet e nxënësve (2) paraqitja e tyre si prioritet shtetërorë gjatë sigurimit të burimeve
financiare, dhe (3) shndërrimi i tyre në veprime, të cilat qeveria mund t’i marrë përsipër. Tetë qëlli -
met, e përmendura më lartë, i përjashtojnë qëllimet që qeveritë i caktojnë për ta rritur efektivitetin
e arsimtarëve, për të cilët deri më tani nuk ka dëshmi empirike të mjaftueshme për të bërë reko-
mandime8 të veçanta.

Ekipi i projektit për Zhvillim Profesional dhe në Karrierë të Arsimtarëve do të punojë në për-
mirësimin e një pjese të zgjedhjeve që kanë të bëjnë me kuadrin arsimor, kryesisht të lidhura me
qëllimet e politikave arsimore (3) përgatitjen e kuadrit arsimorë përmes trajnimeve cilësore dhe për -
vojës praktike, (6) vëzhgimin e te mësimdhënies dhe nxënies (7) të mbështeturit e zhvillimit profe-
sional të arsimtarëve dhe (8) të motivuarit e arsimtarëve për punë. Ekipi i projektit është i men di -
mit se të dhënat për të gjitha komponentet e politikave të kuadrit arsimor janë të dobishme për
krijuesit e politikave arsimore.

3.2. Procedurat dhe instrumentet për grumbullimin dhe analizimin e të dhënave

Duke i marrë parasysh qëllimet e ndërlikuara të Analizës, janë bërë ca studime, rezultatet e
të cilave janë integruar në këtë dokument. Për çdo njërën prej tyre, është përdorur metodologjia
që ishte në përputhje me qëllimet e parashtruara.9

ØPër ta analizuar dhe vlerësuar strukturën e sistemit për zhvillim profesional dhe në kar-
rierë të arsimtarëve kemi përdorur metodologjinë e zhvilluar nga ekspertët e Bankës

8 World Bank. 2012. SABER – Teachers, What matters most in teacher policies? http://siteresources.worldbank.org/EDUCATION/Resources/
278200-1221666119663/saber.html.

9 Informata të hollësishme lidhur me metodologjinë e shfrytëzuar janë paraqitur në raportet e hulumtimeve përkatëse.

Analizë e politikave dhe praktikës së zhvillimit profesional dhe në karrierë të arsimtarëve në Republikën e Maqedonisë

Botërore, të njohur si SABER – Arsimtarë (SABER Teacher).10 Me anë të 10 pyetësorëve, u
grumbulluan të dhënat në lidhje me politikat arsimore në Republikën e Maqedonisë, në
fushat si vijojnë: 1) kushtet për hyrje dhe të qëndruarit pranë profesionit arsimtar, 2) arsimi -
mi inicial (universitarë) i arsimtarëve, 3) përzgjedhje dhe punësim i arsimtarëve, 4) ngarkesë
pune dhe autonomi; 5) zhvillim profesional, 6) pagat dhe kompensime tjera, 7) kushte për
pensionim, 8) vëzhgim dhe vlerësim i cilësisë së punës së arsimtarit, 9) organizimi sindikal
dhe ndikimi i saj, dhe 10) menaxhimi i shkollave. Si shtesë, u mblodhën të dhëna rreth pozi-
cionimit të sistemit arsimor dhe indikatorëve kuantitativ, si edhe për llojet e ndryshme të
notimit të nxënësve.11

Të dhënat mbi politikat e ndërlidhura me kuadrin arsimor, të 10 fushave të lartpërmendura,
u analizuan në atë mënyrë që përcaktuan shkallën që këto politika kontribuojnë në arritjen
e tetë qëllimeve të politikave arsimore lidhur me kuadrin arsimorë, të emëruara pranë kor -
nizës konceptuale. Pastaj, çdo qëllim notohet në shkallën prej katër niveleve12, për ta matur
nivelin e arritjes së çdo qëllimi. Shkalla ndihmon për t’i diagnostikuar sfidat kryesore të
politikave arsimore në vend, në procesin e sigurimit të arsimtarëve efektivë. Ky vlerësim u
krye nga ekspertët e Bankës Botërore, në bazë të të dhënave nga pyetësorët që u siguruan
brenda projektit për Zhvillim Profesional dhe në Karrierë të Arsimtarëve.

Si shtesë, u krye një analizë e thellë e përmbajtjeve mbi legjislacionin ekzistues, i cili e rre -
gu llon statusin e arsimtarëve.13

ØPër funksionimin e zgjidhjeve ekzistuese në sistem, si dhe për përmirësimet ose reformat
e nevojshme, u morën qëndrime nëpërmjet: 

n anketës elektronike për zhvillimin profesional dhe ngritje në tituj të kuadrit edukativo-
arsimorë14, të kryer në shkolla fillore dhe të mesme;

n fokus grupet për zhvillim profesional dhe në karrierë të mbajtur me arsimtarë, drejtorë
shkollash dhe bashkëpunëtorë profesional15; dhe

n intervista me përfaqësues të pushtetit lokal, përgjegjës për arsim, në komunën e: Përle -
pit, Velesit, Tetovës, Tercës, Karposhit, Çairit, Strumicës16 lidhur me zhvillimin profesional
dhe në karrierë të arsimtarëve.

Me anë të anketës elektronike, të përbërë prej 33 pyetjeve, kryesisht nga tipi i mbyllur, në
të cilat kërkohej informacion mbi zbatimin e një pjese të vendimeve normative për zhvillim
profesional dhe në karrierë të arsimtarëve dhe pikëpamje mbi përmirësime të mundshme.
Pyetësori u shpërnda në të gjitha shkollat fillore dhe të mesme në Maqedoni (455). 359
shkolla (77.8%) kompletuan pyetësorin brenda afatit të dhënë kohorë, që paraqet përqindje
të lartë për këso lloj hulumtimi. Reagimet u përpunuan në mënyrë kuantitative dhe u nxo -
rën konkluzione në bazë të cilave u përgatit një raport.

Diskutimet e fokus grupeve gjithashtu i referoheshin zbatimit të një pjese të vendimeve
normative për zhvillim profesional dhe në karrierë të arsimtarëve, barrierat që pengojnë

10 World Bank. 2011. SABER – Teachers - Objectives, Rationale, Methodological Approach, and Products, http://siteresources.worldbank.org/ 
EDUCATION/Resources/278200-1290520949227/7575842-1290520985992/SABER-Teachers_Framework.pdf.

11 Të dhënat kanë të bëjnë me arsimtarët e shkollave fillore dhe të mesme të cilët ligjërojnë lëndë të përgjithshme mësimore.
12 Macedonia SABER Teachers Country report (draft), World Bank, 2013.
13 Analiza e rregullores ligjore të sistemit të arsimit të Republikës së Maqedonisë, QMEQ, 2013.
14 Raport nga hulumtimi i qëndrimeve të shkollave për zhvillim profesional dhe avancim në tituj të kuadrit edukativo-arsimorë, QMEQ, 2013.
15 Raport nga diskusionet e fokus grupeve për zhvillim profesional dhe në karrierë të arsimtarëve, QMEQ, 2013.
16 Raport nga intervistat në nivel të komunave për praktikat e zhvillimit profesional dhe në karrierë të arsimtarëve, QMEQ, 2013.

zbatimin e tyre dhe këndvështrimet mbi përmirësimet e mundshme. Diskutimet u mbajtën
në dy fokus grupe prej gjithsej 20 pjesëmarrës. Duke u bazuar në shqyrtimin kualitativ të
diskutimeve, u sollën përfundime dhe u përgatit një raport.

Intervistat me përfaqësuesit e pushtetit lokal, përgjegjës për arsim, iu referuan rolit të
vetëqeverisjes lokale në sigurimin e kuadrit cilësorë arsimorë dhe zhvillimit të tyre profe-
sional dhe në karrierë. U kryen intervista në shtatë komuna të zgjedhura për nga veçoritë
e ndryshme. Të dhënat nga këto intervista u përpunuan në mënyrë kualitative, më pas u
përmblodhën dhe u prezantuan me një raport të hollësishëm.

ØAnaliza krahasuese mbi zhvillimin profesional dhe në karrierë të arsimtarëve17 u krye për
gjashtë shtete të caktuara Evropiane, eksperienca e të cilave konsiderohet se mund të jetë
relevante për zhvillimin e sistemit në Republikën e Maqedonisë. U shfrytëzuan gjithashtu
edhe të dhëna nga studimet relevante ndërkombëtare dhe Eurdiçe (Eurydice) për zhvillim
profesional dhe në karrierë të arsimtarëve.

17 Krek J., Vogrinc J. (2013), Analizë krahasuese e sistemit për zhvillim profesional dhe në karrierë të arsimtarëve në gjashtë shtete evropiane,
QMEQ, 2013.

Korniza e përgjithshme për prezantimin e përfundimeve
dhe dëshmive në këtë dokument, të fituara nëpërmjet meto -
do logjisë SABER për vendin e Republikës së Maqedonisë në
arrit jen e secilit prej tetë qëllimeve të politikave arsimore të
kuad rit arsimor, është një kornizë konceptuale. Si shtesë, të
dhënat krahasohen me disa sisteme të suksesshme arsimore
sipas arritjeve të nxënësve në vlerësimet ndërkombëtare, që
kanë marrë pjesë në SABER – Arsimtarë, ashtu si Republika e
Serbisë18, e cila deri më tani është e vetmja në regjion e cila ka
kryer analizën SABER – Arsimtarë.19 Kjo analizë jep prezantim
në hollësira mbi legjislacionin dhe aplikimin praktik, që paraqet
zonë interesi për projektin për Zhvillim Profesional dhe në Kar-
rierë të Arsimtarëve. Të gjithë të dhënat u fituan nga pyetësori
elektronik që iu parashtrua shkollave, pastaj nëpërmjet inter-
vistave dhe diskutimeve të fokus grupeve. Kudo që një e dhënë
prezantohet nëpërmjet figurave dhe numrave, ajo i referohet
të dhënave të fituara nëpërmjet pyetësorit elektronikë (përde -
risa nuk përmendet ndonjë burim tjetër).

Për secilin nga qëllimet, analiza paraqet: përfundime të
përgjithshme për vendimet ekzistuese dhe zbatimin e tyre prak -
 tik, të arriturat dhe sfidat, si edhe rekomandimet për përmirë -
sim të gjendjes.

REZULTATET 
E ANALIZËS

18 Infromatat janë paraqitur në tabelat në të cilat ka informata për Serbinë, SABER 
– Teachers Overview Serbia, World Bank, 2013, http:// www-wds.worldbank.org/
external/default/WDSContentServer/WDSP/IB/2013/04/09/000445729_2013040911
3449/Rendered/ PDF/764630WP0P11820Box0374379B00PUBLIC0.pdf.

19 Deri më tani SABER – Arsimtari nuk është zbatuar në asnjë shtet evropian, jashtë 
Republikës së Sërbisë.

Vendosja e të priturave të qarta për nxënësit dhe arsimtarët është e rëndësishme për arsim-
tarët, që të mund të drejtojnë punën e tyre ditore dhe të sigurojnë resurset e nevojshme, dhe që
të mundësojnë përmirësim të vazhdueshëm të mësimdhënies. Si shtesë, të priturat e qarta mund
të ndihmojnë në bashkërendimin e aspekteve të ndryshme kyçe të profesionit arsimtarë, si për
shembull arsimimi inicial (universitar) i arsimtarëve, zhvillimi profesional dhe përparimi në karrierë.

SABER-Arsimtarë konsideron dy nivele të politikave që sistemi arsimorë mund t’i përdorë për
ta arritur këtë qëllim: (1.1) pritje të qarta, se çka nxënësit duhet të dinë dhe të jenë në gjendje të bëj -
në dhe si arsimtarët mund t’i ndihmojnë nxënësit për të arritur qëllimet e nxënies, dhe (1.2) ekzisti -
mi i udhëzimeve të qarta, se si arsimtarët mund ta përdorin orarin e punës për ta përmirësuar më -
si m dhënien në nivel shkollor.

1.1. Vendosja e të priturave të qarta se çfarë duhet nxënësit të dinë dhe të jenë
gjendje të bëjnë

Rezultate e pritura të nxënies duhet të përcaktohen qartë në mënyrë që arsimtarët të dinë
se çfarë duhet nxënësit e tyre të arrijnë në moshë të caktuar, në çdo lëndë mësimore. Gjithashtu,
është e rëndësishme që në mënyrë të njëjtë të kuptohet se si realizohet mësimdhënia dhe se çfarë
kompetenca duhet arsimtari të zotërojë.

Arritjet

n Arsimi i detyrueshëm është i përcaktuar, kurse me planet mësimore janë caktuar rezultatet
e pritura për çdo lëndë mësimore në çdo klasë, gjithashtu janë të dhëna udhëzime për ar-
simtarë, se me ndihmën e cilave aktivitete munden t’i arrijnë qëllimet e tyre.

n Detyrat e arsimtarëve përcaktohen me anë të ligjit për arsim fillorë dhe të mesëm që për -
fshin mësimdhënie dhe detyra tjetra të organizuara me nxënësit, përgatitje për mësim -
dhë nie, rishikim dhe vlerësim të detyrave me shkrim, e tjerë, për të realizuar programin
edu kativo-arsimorë.

n Sipas kornizës ligjore për arsim fillorë dhe të mesëm, orari i punës së arsimtarëve, përveç
realizimit të mësimdhënies dhe aktiviteteve me nxënësit jashtë orëve të mësimit, duhet
të përfshijë: planifikim dhe përgatitje, pjesëmarrje në vlerësime interne dhe eksterne,
përditësim të dokumentacionit pedagogjik dhe evidencës, bashkëpunim me kolegë, zhvi -

1. VENDOSJA E TË PRITURAVE TË QARTA 
PËR ARSIMTARËT

Në Maqedoni është qartë e definuar se çfarë pritet nxënësit 
të arrijnë dhe çfarë duhet arsimtarët të bëjnë.

Analizë e politikave dhe praktikës së zhvillimit profesional dhe në karrierë të arsimtarëve në Republikën e Maqedonisë

20 Analizë e legjislacionit të sistemit arsimorë në Republikën e Maqedonisë, QMEQ, 2013.
21 Burimi: Macedonia SABER Teachers Country report (draft), World Bank, 2013; Serbia SABER Teachers Country Report, World Bank, 2013.
22 Policy approaches to defining and describing teacher competences, Directorate-General for Education and Culture, Education and Training

2020 programme, Thematic Working Group Teacher Professional Development, Report of a Peer Learning Activity, in Naas, Ireland, 
2 - 6 October 2011,http://ec.europa.eu/education/school-education/doc/defining_en.pdf, faqja 5.

23 Francesca, C. (2011). Literature review Teachers’ core competences: requirements and development, European Commission, Directorate-
General for Education and Culture Education and Training 2020, Thematic Working Group Professional Development of Teachers 
http://ec.europa.eu/education/school-education/doc/competences_en.pdf., faqja 14.

llim profesional dhe mentorim të arsimtarëve, bashkëpunim me prindërit dhe aktivitete
tjera të specifikuar në planin vjetor për punë.20

n Obligimet ligjore që i referohen orarit të punës së arsimtarëve në Republikën e Maqedonisë
janë të ngjashme me ato të shteteve me sisteme arsimore të suksesshme (Tabela 1).

Tabela 1: Obligimet ligjore për arsimtarë lidhur me avancimin e punës në shkollë.21

Sfidat

n Në Republikën e Maqedonisë nuk janë të definuara kompetencat që arsimtarët duhet ti
posedojnë, pavarësisht tentativave të fakulteteve për arsimtarë për t’i përcaktuar kompe-
tencat që studentët e tyre duhet t’i fitojnë. Kohëve të fundit paraqitet një tendencë, që i
përcakton kompetencat e arsimtarëve në mënyrë që sa më qartë të përshkruhet se çfarë
pritet prej arsimtarëve. Komisioni Evropian nxit shtetet anëtare që të definojnë kompe-
tencat e arsimtarëve brenda kornizës së përgatitur për kompetenca.22 Shumë shtete me
sisteme arsimore mjaft të zhvilluara i kanë përcaktuar kompetencat e arsimtarëve (ashtu
si p.sh. Britania e Madhe, SHBA-të, Australia, Kanada, Singapori).23

Rekomandime

n Të zhvillohet një katalog i kompetencave thelbësore profesionale të arsimtarëve. Katalogu
do ta rrit mirëkuptimin e të gjithë palëve të interesit, do të përcaktojë se çfarë pritet që
arsimtari të punojë dhe për çka duhet të jetë i parapërgatitur gjatë periudhës së arsimimit
universitar dhe periudhës së kyçjes në punë, si edhe për vëzhgimin dhe vlerësimin më të
lehtë të punës së arsimtarëve.

Maqedoni Serbi Japoni Shangai Singapori

Mentorim i kolegëve    

Pjesëmarrje në përgatitjen 
e planeve në nivel të shkollës

    

Planifikimi i (mësimdhënies)
orëve mësimore

  

Pjesëmarrje në vlerësimin 
në nivel shkollor

   



1.2. Udhëzime për arsimtarë për shfrytëzim sa më të mirë të orarit të punës

Përvoja sugjeron se orari i punës së arsimtarëve duhet të përfshijnë edhe aktivitete jomë -
sim dhënëse, si planifikim të mësimit, analizë dhe vlerësim të punimeve të nxënësve, zhvillimin e
tyre profesional dhe detyra administrative. Në sistemet e suksesshme arsimore24, një pjesë e vogël
e orarit të punës së arsimtarëve i është përkushtuar punës së drejtpërdrejtë me nxënësit, derisa e
shumta e saj i kushtohet bashkëpunimit mes arsimtarëve, zhvillimit të tyre profesional dhe hulum-
timit të efektivitetit të strategjive të ndryshme për mësimdhënie. Japonia, për shembull, ia kushton
rreth 40% të kohës së punës të arsimtarëve këtij tipi të aktiviteteve, derisa Ontario 30%.25

Arritjet

n Arsimtarët në Republikën e Maqedonisë kanë orar të njëjtë të punës me të gjithë të punë-
suarit tjerë, megjithëse më pak se gjysma e saj i përkushtohet mësimdhënies (20 deri më
23 orë mësimi në javë nga 40 minuta).

n Në Republikën e Maqedonisë, detyrat jo-mësimdhënëse të arsimtarëve janë të përcaktu -
ara me ligji dhe Planin Vjetorë për Punë në Shkollë, dhe përfshijnë detyra të ngjashme me
ato të arsimtarëve të sistemeve të suksesshme arsimore, p.sh. Ontario, Finlandë, Japoni,
Koreja Jugore dhe Singapor. Këtu përfshihen, si për shembull detyra lidhur me përmirësimin
e mësimdhënies, sikurse bashkëpunimi midis arsimtarëve në analizimin e praktikës së
mësimdhënies, vëzhgimi dhe zhvillimi profesional.26

Sfidat

n Në ligjet për arsim fillorë dhe të mesëm me saktësi është përcaktuar fondi i orëve mësimo -
re, kurse për aktivitetet tjera për arsimtarë, brenda orarit javor prej 40 orësh, s’ka udhëzime
për akordim më të mirë të kohës.

Rekomandime

n Jashtë rregullores për orarin e punës së arsimtarëve dhe bashkëpunëtorëve profesional në
shkollat fillore dhe të mesme, të përgatiten udhëzime shtesë për akordimin e orarit të
punës, duke përcaktuar saktësisht sa orë duhet arsimtarët t’i kushtojnë secilës prej dety -
rimeve të tyre ligjore. Kjo do të shpie drejt shfrytëzimit më të mirë të orarit të punës dhe
do t’u mundësonte arsimtarëve t’i kryejnë obligimet e caktuara me ligj.

18

Udhëzimet për shfrytëzimin e orarit të punës, ju mundësojnë 
arsimtarëve në Maqedoni, përmirësimin e përmbushjes së detyrës.

24 Si sisteme të suksesshme arsimore konsiderohen sistemet e shteteve ku nxënësit kanë arritje të larta në matjet ndërkonmbëtare.
25 Darling Hammond&Rothman 2011, sipas Macedonia SABER Teachers Country report (draft), World Bank, 2013.
26 Darling Hammond&Rothman 2011, Darling-Hammond 2010, Levin 2008, sipas Macedonia SABER Teachers Country report (draft), World

Bank, 2013.

Profesioni i mësimdhënies mund të jetë më shumë ose më pak tërheqës për nxënësit më të
mirë që kanë mbaruar arsimin e mesëm, në krahasim me profesionet tjera. Kjo varet nga interesi
për profesionin, çfarë janë kushtet për pranim, çfarë janë kushtet për punë, lartësia e pagës dhe a
ekziston mundësi për zhvillim profesional dhe avancim në karrierë.

Në SABER – Arsimtarë është vlerësuar se që të ngashënjehen kandidatë cilësorë në arsim,
mund të përdoren mekanizmat si vijojnë: (2.1) vendosje e kërkesave të larta për punësim në profe-
sionin e arsimit, (2.2) pagë më të lartë në krahasim me profesionet tjera, (2.3) kushte më të mira
pune dhe (2.4) mundësi të mira për zhvillim në karrierë.

2.1. Vendosje e kërkesave të larta për punësim në profesionin e arsimit

Profesionet që vlerësohen dhe kanë status të lartë social në shoqëri, zakonisht kanë të ven-
dosura kritere të larta për hyrjeje në arsim për profesion të caktuar, duke siguruar në këtë mënyrë
përzgjedhjen e kandidatëve më të aftë. Kërkesat e tilla konsiderohen si tregues për rëndësinë e
profesionit.

Arritjet

n Nga arsimtarët, në të gjitha nivelet e arsimit, kërkohet të kenë të paktën diplomë përkatëse
katër vjeçare universitare, ta kalojnë testin e personalitetit, stazhin e praktikantit dhe
provimin profesional.

n Në Maqedoni ekzistojnë dy modele për hyrje në profesionin e arsimtarit: konkurrues dhe
konsekutiv. Në programet konkurruese gjenden studentët që në fillim zgjedhin profesionin
e arsimit. Prandaj këto programe mësojnë njohuri për lëndën, njohuri pedagogjiko-
psikologjike dhe metodike pothuajse në të njëjtën kohë. Programet konsekutive u mundë-
sojnë studentëve fillimisht njohuri për lëndën, e më pas, në qoftë se ata përcaktohen për
profesionin arsimtarë, ata ndjekin ligjërata për njohuri pedagogjiko-psikologjike dhe
metodike (përmes kualifikimit shtesë pedagogjik-psikologjik dhe metodik). Modeli konku -
rrues mundëson që studentët të bëhen edukatorë në arsimin parashkollor, arsimtarë kla-
sorë ose lëndorë, ndërsa modeli i trajnimit konsekutiv lejon studentët që të bëhen vetëm
arsimtar lëndorë. Ekzistenca e më shumë se një modeli është një avantazh, sepse në këtë
mënyrë sistemi rrit numrin e kandidatëve të mundshëm, të cilët hyjnë në profesionin e
mësimdhënies.

2. SIGURIM I KUADRIT CILËSORË

Niveli i kërkuar i arsimit formal për arsimtarët në Maqedoni është 
i ngjashëm me atë të sistemeve të suksesshme arsimore.



n Bashkëpunëtorët profesional27, gjithashtu duhet të kenë një diplomë përkatëse katër
vjeçare universitare, të kalojnë stazhin e praktikantit dhe ta kalojnë provimin profesional.
Është një konkurrencë e ashpër për regjistrim në Universitetet që rekrutojnë bashkëpunë-
torë profesional. Pas përfundimit të arsimimit universitarë, arsimtarët dhe bashkëpunë-
torët profesional në Republikën e Maqedonisë duhet të kenë kaluar stazhin një vjeçar të
praktikantit. Stazhieri, gjatë periudhës së stazhit të praktikantit, në përputhje me rre gu -
lloret ligjore, bashkëpunon me arsimtarët, bashkëpunëtorë profesional ose edukatorë dhe
bëhet gati për provimin profesional. Kurse punën e tij/saj e përcjell mentori që caktohet
nga drejtori i shkollës, i cili është nga radhët e arsimtarëve apo bashkëpunëtorëve profe-
sional ose edukatorëve. Pas kalimit të stazhit të praktikantit, në përputhje me Programin
për Marrjen e Provimeve Profesionale, praktikanti duhet ta kalojë provimin përpara komi-
sionit. Para kalimit të provimit profesional, praktikantit i vlerësohen karakteristikat e për-
shtatshmërisë së punës me fëmijë dhe adoleshentë në veprimtarinë edukativo-arsimore,
të cilën e zbatojnë individë profesional të licencuar nga institucion i pavarur i akredi tuar
profesional. Provimi profesional përfshinë realizimin e orës mësimore, përgatitjen dhe
mbrojtjen e punimit me shkrim dhe provimit me gojë, lidhur me rregulloren ligjore.

n Edhe pse nuk ka arsimtarë me titull arsimtar–mentor ose arsimtar–këshilltar siç është e
paraparë me ligj, në numrin më të madhe të shkollave, zakonisht zgjedhin arsimtarë cilë-
sorë me përvojë, të cilët e ligjërojnë lëndën e njëjtë ose të ngjashme (Grafiku 2).

Grafiku 2: Kritere për përzgjedhje të mentorëve për arsimtarët-fillestarë.28

Sfidat

n Bashkëpunëtorët profesional diplomojnë në fakultete dhe begatohen me një profil të gjerë
arsimor (pedagog, psikolog, sociolog, defektolog ose punëtor social) dhe gjatë studimeve
të tyre, ata nuk janë përgatitur në mënyrë të veçantë për punë në shkolla.

n Regjistrimi në fakultete për arsimtarë nuk është konkurrues dhe pothuajse në të gjitha
fakultetet, me përjashtim të fakulteteve në Universitetin Shtetëror të Tetovës, numri i apli -

27 Pedagog, psikolog, sociolog, defektolog dhe punëtorë social.
28 Burimi: Raport nga anketa elektronike mbi qëndrimin e shkollave për zhvillim profesional dhe avancim në tituj të kuadrit edukativo-arsimorë,

QMEQ, 2013.

kuesve korrespondon me numrin e vendeve të lira. Aty ku ka kritere shtesë për përzgje-
dhje, si për shembull intervista, këto nuk paraqesin një mekanizëm selektimi me peshë të
lartë dhe pothuajse çdo kandidat e kalon.

n Sipas ligjit, mentorë për arsimtarët - fillestar mund të jenë arsimtarët me tituj arsimtar–
mentor ose arsimtar–këshilltar. Sidoqoftë, në praktikë nuk ka arsimtarë që kanë arritur
këto tituj, kështu drejtori në bazë të kritereve vetanake përcakton mentorë për arsimtarët
fillestarë.

n Provimi profesional nuk përfshin një provim me shkrim për të kontrolluar njohuritë peda-
gogjike, ashtu siç është në disa vende tjera të cilat kanë provime të ngjashme.

n Stazhi i praktikantit dhe provimi profesional në praktikë shpeshherë realizohen në mënyrë
të parregullt. Pothuajse 2/3 e shkollave që iu përgjigjën pyetësorit elektronik besojnë se
sistemi aktual për stazhin e praktikantit dhe provimin profesional pjesërisht plotëson nevo-
jat (Grafiku 3).

Grafiku 3: Vlerësim i sistemit për stazhin e praktikantit të arsimtarëve, si edhe përmbajtjen dhe mënyrat 
e kalimit të provimit profesional.29

n Sipas deklaratave të arsimtarëve, drejtorëve dhe bashkëpunëtorëve profesional në fokus
grupet, parregullsitë më të shpeshta janë: ekzistenca vetëm formale e mentorëve, program
jo i përshtatshëm për mentorimin e praktikantit, koha e pamjaftueshme për vizita të orëve
mësimore të njëri tjetrit.

n Mungojnë dokumente të ndryshme shoqëruese që do mundeshin ta rregullonin procesin e
mentorimit në detaje. Sipas shkollave, në përmirësimin e sistemit të mentorimit më së
shumti mund të ndihmojnë30: sjellja e udhëzimeve ose rregullores për zhvillimin e programit
të mentorimit, përcaktimi i kritereve për përzgjedhjen e mentorëve, përgatitja e inventarit
të kompetencave që arsimtarët duhet t’i posedojnë në fund të stazhit të praktikantit, traj -
nim për mentorim dhe konkluzion të arsyetueshëm të mentorit për praktikantin e men-
toruar nga ai/ajo. Sipas përgjigjeve të pyetësorit të marra nga shkollat, për përmirësimin
e procesit të stazhit të praktikantit mund të ndikojë numër më i vogël i orëve mësimore

29 Burimi: Raport nga anketa elektronike mbi qëndrimin e shkollave për zhvillim profesional dhe avancim në tituj të kuadrit edukativo- arsimorë,
QMEQ, 2013.

30 Më shumë se 2/3 e shkollave u përgjigjën se këto ndryshime në masë të madhe do të përmirësojnë sistemin e stazhit të praktikantit, 
Raport nga anketa e qëndrimeve të shkollave lidhur me zhvillimin profesional dhe avancimin në tituj të kuadrit edukativo- arsimorë,
QMEQ, 2013.

për praktikantin dhe/ose arsimtarin-mentorë, me qëllim që të jenë në gjendje të vëzhgojë
punën e mentorit apo praktikantit, si dhe t’u jepet mundësia arsimtarëve të papunësuar
të punojnë si vullnetarë gjatë kryerjes së stazhit të praktikantit.31

Rekomandime

n Vlerësimi mbi përshtatshmërinë e punës me fëmijë dhe adoleshentë në procesin edukati-
vo-arsimor (testime të personalitetit) të bëhen të detyrueshme para regjistrimit në fakultet
për arsimtarë, si edhe për kualifikim pedagogjik shtesë, në vend se të bëhet barrierë për
hyrje në profesion për ata që tashmë kanë kryer fakultetin për arsimtarë;

n Stazhi i praktikantit dhe provimi profesional janë mekanizma të mirë për sigurimin e arsim -
tarëve cilësorë dhe kyçjen e tyre në profesion, mirëpo për realizim më të suksesshëm, duhet
të ndërmerren përmirësimet si vijojnë:

o pjesa praktike e provimit të zhvillohet në klasë në të cilën praktikanti punon, kështu që
në rrethana të natyrshme, e jo të simuluara, do të vihej në pah përgatitja praktike e kan-
didatit;

o gjatë provimit, të merret parasysh konkluzioni i arsyeshëm i mentorit dhe vlerësimi i
shkollës mbi kompetencat kyçe që i posedon arsimtari;

o të kompletohet një udhëzues për përgatitjen e një programi për mentorim;

o mentorët e praktikantëve, jo vetëm që duhet ta mbajnë titullin arsimtar-mentor, por
edhe ta kenë mbaruar trajnimin për mentorim;

o të përforcohet kontrolli i cilësisë gjatë zbatuatimit të stazhit të praktikantit, jo vetëm
prej organeve drejtuese të shkollave, por edhe prej Inspektoratit Shtetëror për Arsim
(ISHA).

2.2. Lartësia e pagës së arsimtarëve në krahasim me profesionet tjera

Një prej faktorëve më kryesorë që i ngashënjenë njerëzit në një profesioni të caktuar është
paga.

Arritjet

n Pagat e kuadrit arsimorë janë të qëndrueshme dhe të rregullta.

n Sipas ligjeve për arsim fillorë dhe të mesëm ka mundësi për avancim në karrierë në bazë
të cilësisë së punës, që është e lidhur me paga më të larta.

31 Raport nga anketa elektronike e qëndrimeve të shkollave për zhvillim profesional dhe avancim në tituj të kuadrit edukativo-arsimorë, 
QMEQ, 2013.

Pagat e arsimtarëve nuk janë mjaftueshëm stimuluese 
që të ngashënjejnë kandidatët më të aftë.



Sfidat

n Paga mesatare e arsimtarëve është përafërsisht sa paga neto mesatare e shtetit32, derisa
arsimimi mesatar i kuadrit arsimor është mbi arsimimin mesatar të fuqisë punëtore të
shtetit.

n Në praktikë nuk ka avancim në karrierë, kështu që, çdo arsimtar me përafërsisht 30 vjet
përvojë pune mund të fitojë pagë mesatare në nivelin shtetërorë. Për krahasim, pagat e
fillestarëve me arsimim të lartë pranë sektorit bankar dhe të mjekëve janë më të larta,
kurse të shërbimit publik janë më të ulëta.33

n Shtesat në pagë (për punë në zona rurale dhe me klasa të kombinuara) janë të pamjaf -
tueshme për t’i nxitur arsimtarët që të punojnë në rreth të tillë.34

Rekomandime

n Të vendoset një sistem pagash për t’iu mundësuar arsimtarëve që përgjatë karrierës së tyre
të arrijnë paga më të larta se neto mesatarja e pagës në shtet (nivelet e pagës).

2.3. Kushte të mira pune

Kushtet e punës munden të luajnë një rol të rëndësishëm në vendimin për t’u bërë arsimtar.
Kandidatët e talentuar, potencialisht të interesuar për mësimdhënie mund të zgjedhin profesion
tjetër, nëse kushtet e punës janë të dobëta. Për profesionin arsimtarë të rëndësishme janë stan-
dardet për hapësirë përkatëse dhe pajisje, numri i nxënësve në klasë dhe kushtet e përgjithshme
të punës në shkolla.

Arritjet

n Ekzistojnë standarde për hapësirë dhe pajisje, dhe me ligj është i caktuar numri i nxënësve
në klasë. Prandaj, të gjitha shkollat në Republikën e Maqedonisë duhet t’i përmbushin stan-
dardet për hapësirë dhe kushte higjienike.

n Shumica e shkollave (mbi 80%) kanë kushte hapësinore adekuate, kurse kushtet higjienike
janë përmirësuar në mënyrë të konsiderueshme vitet e fundit.

23

Analizë e politikave dhe praktikës së zhvillimit profesional dhe në karrierë të arsimtarëve në Republikën e Maqedonisë

32 Paga neto mesatare për punëtorë e paguar në maj 2013 është 21 888 denarë (Enti Shtetërorë për Statistikë, Lajmërim, 
http://www. stat.gov.mk/pdf/2013/4.1.13.63.pdf, kurse paga e arsimtarit është 19 873 denarë.

33 Enti Shtetërorë për Statistikë nuk shpall lartësinë e pagave sipas sektorëve dhe nivelit të arsimimit, kështu që konstatimet e përmendura
janë marrë në bazë të konsultimeve me një numër të caktuar të subjekteve ligjore nga sektorët e përmendur

34 Numri më i madh i arsimtarëve që nuk i plotësojnë normativat për kuadër arsimorë gjinden në zona rurale (sipas të dhënave nga ISHA).

Kushtet e punës janë mjaft të mira për të ngashënjyer kuadër 
cilësorë në profesionin e mësimdhënies.



n Orari fleksibil i punës është kusht i favorshëm për ngashënjimin e kandidatëve në profe-
sionin e arsimit. Jashtë kohës që arsimtarët kalojnë duke punuar në mënyrë të drejtpër-
drejtë me nxënësit, pjesë e madhe e kohës që i përkushtohet planifikimit, rishikimit dhe
vlerësimit të punimeve të nxënësve dhe zhvillimit personal profesional, arsimtarët mund
ta zhvendosin në mënyrë fleksibile dhe ta përdorin jashtë shkollës.

n Numri i nxënësve për një arsimtarë është një tregues tjetër i kushteve të punës. Në Repub -
likën e Maqedonisë si në shkollat fillore ashtu edhe në të mesme, raporti nxënës-arsimtarë
është 11.6 për një arsimtarë dhe maksimumi i lejuar i nxënësve në një klasë është 34 (Gra -
fiku 4).

Grafiku 4: Numri mesatar i nxënësve për një arsimtarë.35

Sfidat

n Ka mungesë të mjeteve ndihmëse për mësimdhënie, literaturë në biblioteka dhe mjete
sportive në shkolla që pengojnë punën e arsimtarëve.

n Është një mosbalancim i madh i numrit të nxënësve për një arsimtar. Ka shkolla ku numri
i nxënësve është në kufirin e sipër të lejuar me ligj, edhe pse mesatarja e raportit nxënës-
arsimtar është relativisht e vogël në nivel shtetëror (11,6).

Rekomandime

n Përpjekjet për përmirësimin e kushteve të punës duhet të vazhdojnë, veçanërisht në drejti -
min e furnizimit me mjete ndihmëse për mësimdhënie.

24

Maqedonia 

Japonia 

Shangai

Singapori

Koreja e Jugut

0 5 10 15 20 25

22

18

11

16

12

Numri mesatar i nxënësve për arsimtar

35 Burimi: Macedonia SABER Teachers Country report (draft), World Bank, 2013



2.4. Mundësi të mira për zhvillim në karrierë

Në shumë sisteme arsimore, arsimtarët e kanë mundësinë për zhvillim “vertikal” në karrierë
dhe kështu arrijnë deri në pozicione udhëheqëse (udhëheqës i ndërrimeve, zëvendës drejtor dhe
drejtor i shkollës). Shumica e sistemeve të suksesshme arsimore u sigurojnë arsimtarëve mundësi
për avancim “horizontal” në pozita profesionale, që u lejojnë atyre të zhvillohen profesionalisht,
por përsëri të mbeten të lidhur ngushtë me mësimdhënien36, ashtu siç është mundësia për avancim
në tituj brenda sistemit edukativo-arsimor të Republikës së Maqedonisë.

Arritjet

n Sipas rregullores ligjore, në Republikën e Maqedonisë ekzistojnë më shumë mundësi për
zhvillim profesional dhe në karrierë. Arsimtarët mund të aplikojnë për pozicione mena -
xhuese37 ose tituj profesional (arsimtar-mentor dhe arsimtar-këshilltarë).

n Koeficientet e rrogave për tituj të ndryshëm janë në pajtim me marrëveshjet kolektive38.

n Përveç pagës më të lartë, titujt sigurojnë angazhim profesional, si mentor i praktikantit
ose i arsimtarit që është në kualifikim të mëtutjeshëm pedagogjik, për çka fitohet kom-
pensim shtesë.

n Sipas ligjeve39, vlerësimi i arsimtarëve për përparim në karrierë i përfshin të gjitha ele-
mentet e rëndësishme: vlerësimin e punës së tij nga ana e shkollës, vlerësimin nga Inspek-
torati Shtetërorë i Arsimit (ISHA) dhe rezultatet e nxënësve në testimet eksterne.

n Në përgjithësi, komuniteti arsimor mbështet vlerësimin e cilësisë së punës së arsimtarëve
si një nga kriteret për ngritje në tituj. Të gjithë pjesëmarrësit e fokus grupeve pajtohen se
arritjet e nxënësve dhe konkluzionet e tyre duhet të jenë treguesit kryesorë për cilësinë e
punës së arsimtarit.

n Vlerësimi individual i arsimtarëve, në kuadër të vlerësimit integral që e kryen ISHA, mundë-
son kontrollim të cilësisë së punës së arsimtarëve në aspekt të plotësimit të obligimeve
ligjore.

Sfidat

n Aktvendimet rreth avancimit në tituj nuk zbatohen në praktikë. Sipas reagimeve të marra
nga shkollat, dy nga arsyet më të shpeshta për situatën aktuale janë mungesa e financave

Mundësitë për ngritje në karrierë do të ngashënjenin një kuadër 
me cilësorë në profesionin e mësimdhënies.

36 Darling-Hammond 2010, sipas Preparing teachers and developing school leaders for the 21st century. OECD 2012, http://www.oecd.org/
site/eduistp2012/49850576.pdf.

37 Kusht për drejtorë është që kandidati t’i plotësojë kushtet për arsimtarë apo bashkëpunëtorë profesional, të ketë minimum 5 vite 
përvojë pune edukativo-arsimore dhe të ketë mbaruar provimin për drejtorë.

38 Sipas marrveshjes kolektive për arsim fillorë, koeficienti i arsimtarit është 2,503, i arsimtarit-mentorë 2,803, kurse e arsimtarit-këshilltarë
është 3,104, që qartë paraqet se dallimi mes arsimtarit dhe arsimtarit-këshilltarë është 15% (të ngjashëm janë koeficientët për arsim të
mesëm).

39 Analiza e rregullores ligjore të sistemit të arsimit të Republikës së Maqedonisë, QMEQ, 2013.



dhe mungesa e kritereve dhe procedurave të zhvilluara. Vetëm 9% e shkollave pohuan se
nuk ka pengesa, por edhe ato nuk e zbatojnë rregulloren ligjore (Grafiku 5).

Grafiku 5: Pengesat me të cilat ballafaqohen shkollat gjatë zbatimit të mundësisë ligjore për avancim 
të kuadrit arsimorë në tituj.40

n Shumica e arsimtarëve nuk do të ishin të motivuar për për-
parim në karrierë, nëse nuk do të nxiteshin me kompensim
në pagë. Sipas anketës elektronike mendim të këtillë kanë
61% të shkollave fillore dhe 65% shkollave të mesme. Ekzis-
tojnë dilema nëse koeficientet e pagës së arsimtarëve për
tituj të ndryshëm janë mjaftueshëm stimuluese (dallimi në
pagë është rreth 15%). Deklaratat gjatë fokus grupeve tre-
gojnë se dallimet e pagës duhet të jenë 15% - 30%.

n Ka dyshime rreth testimit ekstern41, si një element vlerësimi
i arsimtarëve për përparim në karrierë. Është e diskutuesh -
me nëse testimi ekstern, sipas planit, do të duhej të konsi -
derohet si vlerësim gjatë avancimit të arsimtarëve duke di-
tur që testimi ekstern vlerëson vetëm objektivitetin e arsim -
tarëve gjatë notimit të nxënësve.

n Përkufizimet ligjore në numrin e arsimtarëve të një shkolle,
që mund të përparojnë në tituj42 nuk është një zgjidhje nxi -
të se sepse nuk bazohet mbi standardet për cilësi të punës
dhe të arritjeve.

Pengesa me të cilat ballafaqohen shkollat

n Nuk ka mjete financiare për paga më të
mëdha të kuadrit edukativo-arsimorë i cili
duhet të avancohet

n Nuk janë përpunuar kritere dhe procedura
për avancim në tituj

n Nuk ekzistojnë pengesa

n Kemi marrë rekomandime për shtyrjen e
zbatimit të mundësisë ligjore

40 Burimi: Raport nga anketa elektronike mbi qëndrimin e shkollave për zhvillim profesional dhe avancim në tituj të kuadrit edukativo-arsimorë,
QMEQ, 2013

41 Këto njohuri kanë të bëjnë me gjendjen para se të zbatohet testimi ekstern.
42 Pas mbarimit të çdo viti shkollorë, shkolla fillore/ e mesme mund të avancojë dy të punësuar nga rradhët e arsimtarëve dhe bashkëpun-

torëve profesional në secilën prej titujve arsimtarë-mentor ose bashkëpunëtorë profesional-mentor dhe mund të propozoj dy të punësuar
nga rradhët e arsimtarëve dhe bashkëpunëtorëve profesional që të avancohen në titujt arsimtarë-këshilltarë dhe bashkëpunëtorë profe-
sional-këshilltarë me propozim të këshillit të arsimtarëve, në qoftë se shkolla ka deri 50 të punësuar arsimtarë dhe bashkëpunëtorë profe-
sional, gjegjësisht avancim të tre të punësuarve nëse ka mbi 51 të punësuar arsimtarë dhe bashkëpunëtorë profesional.

„Nëse dëshironi të motivoni
një individ, duhet të ketë da -
llim më të madh në pagë nga
20 000 ose 21 000 deri më 22
000 pagë për arsimtarët, 10 %
do të ishte 2 000 dhe unë men-
doj se kjo është pak, sepse as-
njëri nga ne, edhe pse marrim
pagë të vo gël, edhe pse në Ma -
qe doni në përgjithësi pagat
janë të vogla, nuk merr gjithë
këtë përgjegjësi për vetëm 
2 000 de narë. Për mua shuma
prej 30% të pagës ësh të e ar s -
y e shme. Vetëm atëherë arsim-
tarët do të angazhohen më te -
për dhe vetëm me atë da ll im
në pagë do të motivohen“, pe -
dagog, pjesëmarrës në fo kus
grup.



Rekomandime

n Të zhvillohen standarde për arsimtarë me tituj të ndryshëm,
që do të paraqesin bazë për vlerësimin e përmbushjes së
kushteve për ngritje në titull të caktuar.

n Të sigurohet financim i qëndrueshëm dhe të fillohet zbatimi
i sistemit për ngritje në karrierë.

n Të mundësohen paga më të larta për arsimtarët që të kon-
tribuohet drejt rritjes së besueshmërisë së profesionit dhe të
ngashënjehet një kuadër më cilësorë.

n Të fillohet me avancimin e arsimtarëve në tituj, ashtu që
avancimi të bazohet mbi cilësinë e punës së arsimtarit.

n Dallimet e pagave midis arsimtarëve me tituj të ndryshëm të
jenë mjaft nxitëse, në mënyrë që të justifikojnë respektimin
e kritereve të ashpra për avancim.

n Individët qe e përcjellin dhe vlerësojnë cilësinë e punës së ar-
simtarëve, vazhdimisht duhet të aftësohen në aspekt profe-
sional mbi ndryshimet në sistemin edukativo-arsimorë, të
cilat pritet arsimtari ti zbatojë.

n Të rishqyrtohet roli i testimit ekstern në procesin e vlerësimit
të arsimtarëve për avancim në tituj.

„Vlerësimi ekstern nuk mund
të më ndihmojë të shoh se
cili është një arsimtar i mirë,
(sepse) cilat janë ato kritere
që përcaktojnë nëse ai / ajo
vle rëson mirë? Unë nuk shoh
qëllimin e vlerësimit ekstern
... Unë mendoj se askush nuk
e sheh atë, me përjashtim
nëse objektiviteti i arsimtar-
it vlerësohet nëpërmjet një
testimi në fund të vitit shkol-
lor. A masim njohuritë e nxë -
nës ve? Do të duhej të jetë më
e rën dësishme për ne që të
sho him se çfarë lloji diturie
ma sim tek nxënësit ... Është
një mësues i cili ka vënë notë
dysh një mësues i mirë dhe
kur ta vlerësojmë në të ardh -
men , ai/ajo është objekti -
vë...“ pedagog, pjesëma rrës
në fokus grup.

Për të qenë arsimtarët të suksesshëm në punën e tyre, është me rëndësi që të sigurohet traj -
nim i cili do të mundësonte që ata të fitojnë aftësitë e nevojshme për mësimdhënie. Arsimtarët
kanë nevojë për njohuri mbi sferën e lëndës dhe njohuri pedagogjike, aftësi për organizimin e punës
në klasë, përfshirë dhe shumë përgatitje praktike. Trajnimi i mirë themelor i arsimtarëve i u siguron
nivel të domosdoshëm të njohurisë dhe aftësive, si dhe një kornizë për përmirësimin e procesit të
mësimdhënies.

SABER – Arsimtarë merr në konsideratë dy mekanizma për të cilat mendon se sistemi arsimor
mund t’i përdorë që të arrihen dy qëllimet si vijojnë: (3.1) standardet minimale për programet studi-
more universitare dhe (3.2) përvoja e detyrueshme për mësimdhënie për të gjithë arsimtarët.

3.1. Standardet minimale për programet studimore universitare

Pothuajse të gjitha vendet me sistem të suksesshëm arsimor kërkojnë që arsimtarët të kenë
një nivel arsimor në përputhje me Klasifikimin Ndërkombëtar Standard të Nivelit të Arsimit 5 - (ISCED)
5A (diplomë e arsimit të lartë) dhe në disa vende, si Finlanda, kërkohet niveli i magjistraturës.

Arritjet

n Në Republikën e Maqedonisë, ashtu si dhe në shumicën e vendeve me sisteme të suk-
sesshme të arsimit, arsimtarët duhet të kenë diplomë të arsimit të lartë ku studimet zgjasin
së paku katër vite.

n Arsimimi i arsimtarit përfshin përmbajtje për lëndën si dhe material pedagogjik-psikologjik.

3.2. Përvoja e detyrueshme në mësimdhënie për të gjithë arsimtarët

Përvoja praktike në klasë është faktor kryesor për cilësinë e mësimdhënies. Sa më shumë që
arsimtarët e ardhshëm përpiqen që t’i zbatojnë në praktikë njohuritë teorike-pedagogjike dhe njo-
huritë nga lënda mësimore, si dhe të udhëheqin mësimdhënien dhe nxënien, aq më shumë do të
jenë të përgatitur për punën e tyre. Shumë nga sistemet e suksesshme arsimore kërkojnë që ar-
simtarët para se të inkuadrohen në punë, të kalojnë një kohë të konsiderueshme në praktikë. Disa

3. PËRGATITJA E KUADRIT MËSIMDHËNËS

Arsimimi universitarë për arsimtarë në Maqedoni ka potencial 
për të siguruar arsimtarët e ardhshëm me njohuri dhe aftësi 

të nevojshme që të arrijnë sukses në mësimdhënie.



nga këto sisteme sigurojnë përkrahje nga mentori gjatë vitit të parë dhe madje edhe në vitin e dytë
të punës.43

Arritjet

n Arsimtarët e ardhshëm në Republikën e Maqedonisë e fitojnë përvojën praktike gjatë studi -
me ve dhe gjatë stazhit të praktikantit, gjatë të cilave është e siguruar përkrahja e mento -
rit.

n Stazhi i praktikantit i cili zgjat 12 muaj, në fakt paraqet një periudhë kur arsimtari fiton
përvojë praktike nën udhëheqjen e mentorit.

Sfidat

n Përvoja praktike gjatë studimeve për arsimtarë në arsimin parashkollor është e pamjaf tu -
esh me. Në mësimin klasor përvoja praktike përfshin 230 orë nga viti i dytë deri në vitin e
katër të studimeve (varësisht nga universiteti). Për arsimtarët lëndorë përvoja praktike
është më e vogël dhe sillet prej 10 deri më 100 orë44, që dukshëm është më pak në raport
me përvojën që e fitojnë arsimtarët në sistemet e zhvilluara arsimore (Tabela 2).

Tabela 2: Përvoja në mësimdhënie e kërkuar nga arsimtarët klasorë.45

n Vetëm rreth 40% të shkollave mendojnë se praktikantët gjatë punësimit janë plotësisht
ose në masë të madhe të gatshëm për mësimdhënie, derisa të tjerët mendojnë se janë jo
mjaftueshëm të gatshëm (Grafiku 6).

Përvoja praktike në mësimdhënie duhet të jetë më e madhe 
për arsimtarët e ardhshëm.

43 Darling-Hammond 2007, sipas Richard M. Ingersoll and Henry May, The Magnitude, Destinations, and Determinants of Mathematics and 
Science Teacher Turnover, 2010, http://www.cpre.org/images/stories/cpre_pdfs/math%20and%20science%20teacher%20turnover_
ingersoll%20and%20may%202010_final%20web%20ready.pdf. 

44 Kjo paraqet periudhën e parashikuar që duhet të kalohet në shkollë, por pjesën më të madhe të saj studentët e kalojnë në vëzhgimin e
punës së arsimtarëve-mentorë dhe një pjesë e vogël e studentëve kanë mundësi vetë të zbatojnë mësimdhënien.

45 Burimi: Macedonia SABER Teachers Country report (draft), World Bank, 2013.

Grafiku 6: Pikëpamje mbi përgatitjen e studentëve të diplomuar për mësimdhënie.46

n Në përgjithësi, ekzistojnë vërejtje se studimet për arsimtarë dhe bashkëpunëtorë profe-
sional  janë tepër teorike dhe se arsimtarëve të ardhshëm nuk u mundësohet që të fitojnë
përvojë praktike.

n Sipas përgjigjeve të shkollave, arsimtarëve-stazhierë më se shpeshti i’ u mungojnë kompe-
tencat për realizim praktik të mësimdhënies, planifikim, vlerësim të nxënësve, plotësim të
nevojave të tyre, bashkëpunim me prindërit dhe udhëheqje të evidencës dhe dokumenta-
cionit pedagogjik (Grafiku 7).

Grafiku 7: Kompetencat që posedojnë arsimtarët në fillim të periudhës së stazhit të praktikantit.47

46 Burimi: Raporti nga pyetësori për zhvillim profesional dhe avancim në tituj të kuadrit edukativo-arsimorë, QMEQ, 2013.
47 Gjithashtu.

Rekomandime

n Përgatitja themelore e arsimtarëve dhe bashkë -
punë torëve profesionalë duhet të përfshijë më
shumë përvojë praktike.

n Mësimi praktik duhet të realizohet tek arsimtarët
të cilët janë në rrjedhë me qasjet e reja didaktiko-
metodike, kanë mbaruar trajnime dhe kanë marrë
certifikata për ato.

n Duhet të mundësohet punë vullnetare për studen -
tët në vitet e fundit në fakultetet për arsimta rë
dhe për arsimtarët e papunësuar, me çka do të
krijoheshin mundësi plotësuese për praktikim të
njohurive teorike dhe fitimin e aftësive.

n Fakultetet për arsimtarë në programet studimore dhe në programet për studime pasuni-
versitare, në pjesën e mësimit praktik, theks të posaçëm t’i vendojnë çështjes së marrjes
së kompetencave themelore për arsimtarë.

„Unë mbaj mend kur arrita pranë kolek-
tivit tim si stazhier, kolegët më pranuan
përzemërsisht, krahapur dhe nuk kisha
asnjë problem në raport me kolegët. Me -
gji thatë, përgatitjet ditore, tematike dhe
planin i merr dhe shko puno. Hyn në orë...
Unë mendoj se për mua si stazhier prob-
lem më i madh ishte mënyra se si të vlerë-
soj. Stazhierët më së shumti ballafaqohen
me problemin e vlerësimit. Unë kisha men -
tor, por ai nuk ishte në gjendje të më sqa -
rojë, për arsye se as ai nuk dinte se si të
vle rësojë“, arsimtar në fokus grup.

Në shkollat me numër të madh të nxënësve, me përkrahje të kufizuar nga prindërit dhe mje-
disi, është e rëndësishme që të sigurohen arsimtarë me cilësi të lartë. Në këtë mënyrë do të sigu -
rohet efikasitet dhe barazi në sistemin e arsimit. Për këtë qëllim, me rëndësi është që arsimtarët
të shpërndahen në mënyrë përkatëse dhe të sigurohen arsimtarë të kualifikuar në të gjitha shkollat
dhe në të gjitha lëndët mësimore. Në këtë mënyrë mundësohet që të gjithë nxënësit e të gjitha
niveleve të arsimit të kenë mundësi të barabarta për nxënie dhe sukses. Pa një sistem të hartuar
mirë për sigurimin e kuadrit adekuat arsimor, mund të ndodhë që arsimtarët të gravitojnë në shko -
lla me kushte më të mira, nxënës më të mirë, në vende në të cilat kushtet për jetesë janë më të
mira, me çka do të thellohej pabarazia në arsim.

SABER – Arsimtarë shqyrton dy lloje të politikave të cilat sistemi mund t’i shfrytëzojë për të
arritur qëllimin e përmendur: (4.1) sigurimi i përfitimeve shtesë për arsimtarët që punojnë në kushte
të vështira pune dhe (4.2) sigurimi i përfitimeve për arsimtarët që ligjërojnë lëndë mësimore për të
cilat ka mungesë të arsimtarëve.

4.1. Sigurimi i përfitimeve shtesë për kuadrin arsimor që punon në kushte 
të vështira pune

Ngashënjimi i arsimtarëve të mirë që të punojnë nëpër shkolla me kushte të vështira (në zona
të largëta gjeografike dhe me nxënës prej mjediseve sociale të cenueshme - të varfra, me arsim të
ulët të prindërve, etj.) paraqet sfidë për shumë vende dhe shpesh kërkohet që të ndërmerren masa
të posaçme.

Arritjet

n Ekzistojnë politika (aktvendime dhe marrëveshje kolektive) që përpiqen të ngashënjejnë
arsimtarët e mirë për të punuar në kushte më të vështira. Arsimtarët marrin shtesa në
pagë në rast se punojnë në shkolla të zonave rurale dhe/ose me paralele të kombinuara
(Tabela 3).

Shënim: Singapori nuk ka përfitime shtesë për ngashënjimin e arsimtarëve cilësorë për
punë në kushte të vështira, por ka sistem qendror për shpërndarjen e kuadrit i cili siguron
efek tivitet në shpërndarjen e arsimtarëve.

4. BASHKËRENDIM I AFTËSIVE TË ARSIMTARËVE 
ME NEVOJAT E NXËNËSVE

Në Maqedoni sigurohet numër i kufizuar i përfitimeve 
shtesë për arsimtarët që punojnë në kushte të vështira pune.



Tabela 3: Përfitimet e arsimtarëve që punojnë në kushte të rënda pune.48

Sfidat

n Mekanizmat ekzistues të sistemit për ngashënjimin e kuadrit cilësorë për punë në kushte
të vështira në Republikën e Maqedonisë, duket se nuk janë efektive për arsye se numri më
i madh i arsimtarëve të pakualifikuar gjenden në shkollat e zonave malore49, të cilët shpesh
pu nojnë edhe me paralele të kombinuara. Në fakt, për punë në shkollat e kategorisë së pa -
rë, arsimtari merr shtesë rreth 10% të pagës për arsimtar-fillestar dhe 5% për punë në para-
lelet e kombinuara50, që nuk paraqet ndonjë nxitje të mjaftueshme për arsimtarë cilësor.

n Komunat nuk kanë mekanizma plotësuese për sigurimin e kuadrit të kualifikuar arsimor.

Rekomandime

n Të bëhet analizë, lidhur me sa janë stimuluese shtesat ekzistuese në pagë për punë në zo -
na malore dhe në paralele të kombinuara, dhe në pajtim me njohuritë të propozohen sti -
mu lime të mjaftueshme financiare për të gjitha mjediset ku mungon kuadri i kualifikuar.

n Komunat të marrin rol më të madh në ngashënjimin e kuadrit cilësorë dhe në sigurimin e
sti mulimeve shtesë për sigurimin e kuadrit të kualifikuar, si p.sh. bursa, pagesë shkollimi,
etj.

4.2. Sigurim përfitimesh për arsimtarë që ligjërojnë lëndë mësimore për të cilat
mungon kuadri arsimor

Shumë sisteme arsimore ballafaqohen me problemin e sigurimit të kuadrit të kualifikuar arsi -
mor për lëndë të caktuara mësimore dhe shumë prej tyre zhvillojnë politika sistemore për tejkalimin
e problemit dhe sigurojnë përfitime shtesë për arsimtarët e këtyre lëndëve (p.sh. paga më të larta,
bursa, etj.)

Maqedoni Serbi Japoni Shangai Singapori Koreja 
e Jugut

Avancimi  

Paga bazë më e lartë 

Shtesa në pagë   

Arsimi i subvencionuar 

Pagesa e harxhimeve për banim  

48 Burimi: Macedonia SABER Teachers Country report (draft), World Bank, 2013; Serbia SABER Teachers Country Report, World Bank, 2013.
49 Raport nga intervistat në nivel të komunave për praktikat e zhvillimit profesional dhe në karrierë të arsimtarëve, QMEQ, 2013.
50 Për punë në zonat rurale koeficienti i pagës së arsimtarëve rritet ashtu si vijon: 0,30 për shkollat e kategorisë së parë; 0,18 për shkollat 

e kategorisë së dytë dhe 0,06 për shkollat e kategorisë së tretë. Për punë në klasë të kombinuara koeficienti rritet për 0,12.



Sfidat

n Në Maqedoni, rreth 28% e arsimtarëve në arsimin fillor nuk kanë kualifikim përkatës sipas
rregulloreve për kuadër arsimor51, për shkak të nivelit të ulët të arsimit, ose siç ndodh më
shpesh për shkak të drejtimit arsimor që kanë mbaruar. Numri më i madh i arsimtarëve
me kualifikim jo përkatës në pajtim me rregulloren, japin mësim në gjuhë shqipe ose turke.
Po ashtu, për lëndët që mësohen me fond më të vogël të orëve në shkollat e vogla të mjedi-
seve rurale, shpesh angazhohet kuadër arsimor jo përkatës.

n Shkollat dhe komunat nuk ndërmarrin masa serioze për sigurim të kuadrit të kualifikuar,
dhe në nivel shtetërorë, përveç shtesave të përmendura në pagë për punë në kushte ko-
drinore malore, nuk ekzistojnë masa brenda sistemit, që të sigurohet mësimdhënia nga
arsimtarë të kualifikuat për të gjithë nxënësit, në të gjitha mjediset dhe në të gjitha lëndët
mësimore.

n Të dhënat që mblidhen nga Sistemi Informativ për Menaxhimin e Arsimit (EMIS) nuk janë
temë e analizave plotësuese me të cilat do të vërtetohej se ku (rajone, komuna, gjuha mësi-
more) ekziston nevoja e sigurimit të kuadrit të kualifikuar arsimor.

Rekomandime

n Të vendoset sistem për identifikimin e kuadrit të kualifikuar në vendet ku mungon sipas
lëndëve mësimore, gjuhës mësimore dhe sipas rajoneve, për të cilat duhet të shfrytëzohen
të dhënat nga EMIS. Në bazë të saj të përgatiten projeksione për kuadrin e nevojshëm arsi -
mor.

n Të vendosen politika për sigurimin e kuadrit të kualifikuar arsimor për të gjitha lëndët dhe
të gjitha shkollat. Politikat përveç shtesave në pagë duhet të përfshijnë edhe mundësi për
bursa për shkollim plotësues, sigurim të transportit/banimit, punësim të kuadrit përkatës
arsimor me marrëveshje për fonde jo të plota të orëve.

34

51 Në vitin 2012 sipas rregullores, 4.877 nga gjithsej 17.129 arsimtarë në shkollat fillore nuk kanë qenë me arsimim përkatës.

Në Maqedoni mbahet evidencë për mungesën e kuadrit të kualifikuar arsimorë, 
por është e nevojshme që të përdoren mekanizma aktivë për sigurimin e kuadrit 

të kualifikuar për të gjitha lëndët mësimore në të gjitha shkollat. 

Të drejtuarit cilësor me shkollën është një faktor i rëndësishëm për nxënie kualitative dhe
arritje më të larta të nxënësve. Drejtorët e aftë ndërmarrin rolin e udhëheqësve pedagogjikë, arsim -
tarëve i u japin drejtime dhe përkrahje për përmirësimin e punës edukativo-arsimore në nivel të
shkollës. Përveç kësaj, ata dinë si ti ngashënjejnë dhe t’i mbajnë arsimtarët cilësorë.

SABER – Arsimtari i shqyrton dy mekanizmat të cilat sistemet arsimore mund ti shfrytëzojnë
për (5.1) sigurimin e trajnimeve për drejtorë të shkollave dhe (5.2) dhënien e përgjegjësive drejtorëve
për marrjen e vendimeve në lidhje me vëzhgimin dhe përmirësimin e praktikës edukativo-arsimore.

5.1. Sigurimi i trajnimeve për drejtorë të shkollave

Hulumtimet e sistemeve të suksesshme arsimore, tregojnë se drejtorët e shkollave mund të
fitojnë aftësi për udhëheqje përmes përvojës së punës ku marrin përkrahje përkatëse ose përmes
trajnimeve të posaçme. Në sistemet e suksesshme arsimore si Japonia, Koreja e Jugut, Shangai
dhe Singapori, kandidatët për drejtorë, me qëllim që t’i zhvillojnë aftësitë udhëheqëse52, duhet të
ma rrin pjesë në trajnim të posaçëm dhe/ose praktikë të specializuar ose program nën mentorim.
Hulumtimet po ashtu tregojnë se përmirësimet në cilësinë e punës së drejtorit mund ta përmirë-
sojnë punën e arsimtarëve dhe arritjet e nxënësve. Shumica e sistemeve të suksesshme arsimore
kanë mekanizma për vlerësimin e punës së drejtorëve dhe sigurimin e punës së përgjegjshme.

Arritjet

n Në Republikën e Maqedonisë, drejtor i shkollës mund të bëhet personi, i cili së paku ka
arsim të lartë katër vjeçar dhe i plotëson kushtet për arsimtar ose bashkëpunëtor profe-
sional në shkollat fillore/të mesme dhe i cili ka përvojë pune edukativo-arsimore së paku
pesë vjet, ka trajnimin e nevojshëm dhe e ka kaluar provimin për drejtor.

n Programi për trajnim drejtorësh përfshin gjashtë module për fitimin e njohurive dhe aftë-
sive për udhëheqje me shkollën si organizatë, për udhëheqje me kuadrin dhe procesin
edukativo-arsimor. Në fund të secilit modul kandidati përgatit punë seminarike, të cilën e
mbron para trajnuesit. Në fund të trajnimit kandidatët i shtrohen provimit para komisionit

5. UDHËHEQJA E KUADRIT ARSIMOR 
NGA DREJTORË PROFESIONAL

Në Maqedoni ekziston program për trajnim, nëpërmjet të së cilit kandidatët 
për drejtorë të shkollave fitojnë aftësi për udhëheqje, por nuk ekziston 

sistem për zhvillim të përhershëm profesional të drejtorëve.

52 Darling-Hammond 2010, sipas Preparing teachers and developing school leaders for the 21st century. OECD 2012,
http://www.oecd.org/site/eduistp2012/49850576.pdf.



të emëruar nga Ministri i Arsimit dhe Shkencës. Model i njëjtë për aftësimin e drejtorëve
ekziston në vendet me sistem të suksesshëm të arsimit (Tabela 4).

Tabela 4: Mekanizma për mbështetje dhe zhvillim të aftësive drejtuese për drejtorët e shkollave.53

Sfidat

n Ndryshe nga vendet me sisteme të suksesshme arsimore, kandidatët për drejtorë të
shkollave në Republikën e Maqedonisë nuk janë të obliguar për t’u aftësuar përmes punës
praktike nën mentorim, përveç kalimit të trajnimit për drejtorë të shkollave.

n Nuk ka sistem për vlerësimin e rregullt të punës së drejtorëve të shkollave, gjithashtu
mungojnë shpërblime apo bonuse për punë cilësore. Ka disa raste kur drejtori i shkollës
mund të shkarkohet para përfundimit të mandatit.54

n Edhe pse ka shumë mekanizma brenda legjislacionit për të siguruar që kandidatët me cilësi
më të lartë të zgjidhen drejtorë të shkollave, si dhe mekanizma për shkarkimin e tyre, në
praktikë, çdo kryetar komune apo i qytetit të Shkupit, si figurë partiake, ka ndikim të madh
në procesin e vendimmarrjes dhe zgjedhjen e një drejtori shkolle, për të gjitha shkollat nën
pushtetin vendor apo juridiksionin e qytetit. Kjo është arsyeja pse drejtorët e shkollës 
shpesh ndërrohen dhe kjo është arsyeja pse kandidatë cilësorë nuk janë gjithmonë të in-
teresuar për aplikim në pozicionin e drejtorit të shkollës.

Rekomandime

n Të shqyrtohet mundësia për vendosje të mentorimit si pjesë e detyrueshme gjatë trajnimit
të drejtorëve të shkollave dhe/ose përgatitja e një punimi më serioz përfundimtarë me
shkrim, që do t’i dëshmonte aftësitë drejtuese të kandidatëve.

n Të vendoset një sistem për vlerësimin e punës së drejtorit të shkollës, në të cilin arritjet e
të dyja palëve, arsimtarëve dhe nxënësve, do të jenë vendimtare. Vlerësimet mund të jenë
pjesë e vlerësimit integral të çdo shkolle. Kjo do të zvogëlojë ndikimin politik partiak mbi
zgjedhjen dhe shkarkimin e drejtorëve të shkollave dhe do ta përforcojë cilësinë e punës
së tyre.

n Të kryhet vlerësimi i nevojave për trajnim dhe të vendoset sistemi për trajnim të përher-
shëm dhe të detyrueshëm për drejtorë të shkollave.

53 Burimi: Macedonia SABER Teachers Country report (draft), World Bank, 2013; Serbia SABER Teachers Country Report, World Bank, 2013.
54 „Drejtori mund të shkarkohet në qoftë se bën shkeljen e dispozitave ligjore ose akteve dhe normave tjera të caktuara nga ISHA; nuk 

e realizon programin për punë dhe nuk realizohen planet dhe programet për punë edukativo-arsimore; me fajin e tij dëmtohen nxënësit,
prindërit e tyre ose shkollat; lejon organizimin e veprimtarive dhe aktiviteteve që janë në kundërshtim me planin dhe programin mësi-
morë; tre vite me radhë gjatë mandatit të tij/saj së paku 10% e arsimtarëve dhe bashkëpunëtorëve profesional të punësuar në shkollë
gjenden në grupin e arsimtarëve dhe bashkëpunëtorëve profesional që tregojnë rezultate më të dobëta nga vlerësimi ekstern të përm baj -
tura në raportin vjetorë të arsimtarëve dhe bashkëpunëtorëve profesional; lejon pagesën e mjeteve që nuk janë të caktuara në planin 
financiar të shkollës“, fragment nga Analiza e rregullores ligjore të sistemit të arsimit të Republikës së Maqedonisë, QMEQ, 2013.

Maqedoni Serbi Japoni Shangai Singapori Koreja 
e Jugut

Kurse dhe lloje të tjera të trajnimit     

Praktikë nën mentorim  



5.2. Fuqizimi i kompetencave të drejtorëve të shkollave për marrje të vendimeve
lidhur me vëzhgimin dhe përmirësimin e praktikës edukativo-arsimore

Sistemi arsimor duhet të mundësojë që arsimtarët më të mirë të bëhen drejtorë shkolle. Nga
ana tjetër, ata duhet t’ia përkushtojnë një pjesë të rëndësishme të kohës së punës përmirësimit të
punës edukativo-arsimore.55 Sistemet më të suksesshme arsimore, si në Finlandë, Britani të Madhe,
Ontario dhe Singapor, i konsiderojnë drejtorët e shkollave si udhëheqës pedagogjik. Nga drejto rët
e shkollave pritet që të kenë njohuri mbi planet dhe programet mësimore, të kenë njohuri dhe për-
vojë pedagogjike në mësimdhënie dhe arsimtarëve t’iu japin përkrahje dhe drejtime për pu në. Ata
e vlerësojnë punën e arsimtarëve, sigurojnë informata kthyese dhe i vlerësojnë nevojat e kuadrit
arsimor për zhvillim profesional, si edhe nevojat e shkollës për mjete dhe materiale ndihmëse.56

Arritjet

n Ajo që pritet nga drejtorët e shkollave në Republikën e Maqedonisë është e ngjashme me
ven det me sistem të suksesshëm arsimor. Drejtorët e shkollave janë përgjegjës për punësim
dhe shkarkim të kuadrit edukativo-arsimor, vëzhgim dhe vlerësim të punës së arsimtarëve,
vlerësim të punës së përgjithshme në shkollë, menaxhim me financat, përfaqësim të shko -
llës para organeve përgjegjëse. Shumica e detyrave të drejtorëve të shkollës sillen rreth
udhëheqjes pedagogjike, e cila, siç tregojnë hulumtimet, është e lidhur ngushtë me arritjet
e larta të nxënësve.

Sfidat

n Drejtorët e shkollave në Republikën e Maqedonisë kanë shumë detyra administrative dhe
probleme të lidhura me sigurimin e kushteve më të mira për shkollën dhe sigurimin e finan -
cimit plotësues - një ngarkesë administrative, e cila shpesh i largon nga puna pedagogjike.

Rekomandime

n Drejtorët të sigurojnë azhurnim të rregullt të të dhënave të shkollës në EMIS dhe t’u mundë-
sojë institucioneve shtetërore që të shkarkojnë drejtpërsëdrejti të dhënat që u nevojiten
nga baza. Kjo do ta zvogëlojë punën e administratës dhe do të mundësojë që drejtorët e
shkollave të fokusohen më shumë në të menaxhuarit e punës pedagogjike në shkollë.

Drejtorët e shkollave në Maqedoni, janë përgjegjës për vëzhgimin e punës, 
mbështetjen dhe udhëheqjen e arsimtarëve, me qëllim përmirësimin 

e procesit edukativo-arsimorë.

55 Barber & Mourshed 2007, sipas Preparing teachers and developing school leaders for the 21st century. OECD 2012,
http://www.oecd.org/site/eduistp2012/49850576.pdf. 

55 Darling-Hammond, L. & Rothman, R. (2011). Teacher and leader effectiveness in high-performing education systems, Washington, DC: Alliance
for Excellent Education.

Vlerësimi i cilësisë së punës së arsimtarëve dhe shkallës së arritjeve të qëllimeve mësimore
nga nxënësit është çështje thelbësore në planifikimin e strategjive për përmirësimin e nxënies dhe
mësimdhënies. Së pari, për sistemin arsimor është e rëndësishme që të identifikohen arsimtarët
dhe nxënësit të cilët pamjaftueshëm punojnë, me qëllim që atyre t’i u jepet përkrahje përkatëse. Së
dyti, vlerësimi i arsimtarëve dhe nxënësve ndihmon në identifikimin e praktikave të mira, si dhe shpër -
n darjen e këtyre praktikave mes arsimtarëve dhe shkollave me qëllim që të përmirësohen arritjet.

SABER - Arsimtarë i kanë në konsideratë tri mekanizma që mund të përdoren për t’u arritur
ky qëllim: (6.1) sigurimi i të dhënave për arritjen e nxënësve, me qëllim që të fitohen njohuri nga
fu  shat në të cilat nevojiten përmirësime; (6.2) sisteme përkatëse për përcjelljen e punës së arsim-
tarëve dhe (6.3) vlerësimi i punës së arsimtarëve në bazë të një numri më të madh burimesh të të
dhënave.

6.1. Sigurimi i të dhënave për arritjet e nxënësve

Të gjitha sistemet e suksesshme arsimore kanë mekanizma që sigurojnë të dhëna të mjaf tu -
e shme për arritjet e nxënësve që shfrytëzohen për përmirësimin e mësimdhënies dhe ndërtimin e
politikës së arsimit, mirëpo ato ndryshojnë njëra nga tjetra. Pa marrë parasysh mekanizmat që i
kanë zgjedhur, sistemet e suksesshme arsimore sigurojnë: (1) grumbullim të vazhdueshëm të të
dhënave të sakta dhe gjithëpërfshirëse për arritjet e nxënësve; (2) qasje deri në këto të dhëna nga
strukturat e ndryshme shoqërore me qëllim që të ndikohet në politikat arsimore; (3) grumbullim
dhe analizim i rregullt i të dhënave në nivel shkollor, në mënyrë që shkollat dhe arsimtarët t’i shfry-
tëzojnë ato për përmirësimin e mësimdhënies.

Arritjet

n Këto 15 vitet e fundit, në Maqedoni po bëhen përpjekje për vendosjen e sistemit që do të
ofron të dhëna për arritjen e nxënësve përmes vlerësimit intern dhe ekstern.

n Të dhënat për të gjithë nxënësit grumbullohen me anë të vlerësimit intern dhe kanë të
bëj në me arritjet e përgjithshme për lëndë të ndryshme dhe suksesin e përgjithshëm të
nxënësve.

n Me sukses realizohet Matura Shtetërore.

n Me sukses janë realizuar disa vlerësime kombëtare të nxënësve të klasës 4 dhe 8. Të gjitha
shkollat që morën pjesë u njoftuan për arritjet e tyre dhe patën mundësi t’i krahasojnë ato
në nivel kombëtarë.

6. VËZHGIMI I MËSIMDHËNIES DHE NXËNIES

Maqedonia po kalon nëpër fazën e vendosjes së sistemeve për 
vlerësimin e nxënësve, që do të mund të shfrytëzohen për përmirësimin

e mësimdhënies dhe ndërtimin e politikave arsimore.

n Republika e Maqedonisë merr po ashtu pjesë në vlerësimet ndërkombëtare për arritje të
nxënësve (TIMSS, PIRLS dhe PISA).

n Është vendosur sistem kompjuterik për testim ekstern, i cili është realizuar në të gjitha
klasat duke filluar nga klasa e katërt.

Sfidat

n Nuk ka politika afatgjate konsistente lidhur me atë se çfarë lloji të vlerësimeve të nxënësve
do të kryhen, çfarë analiza do të bëhen dhe për çfarë qëllime do të shfrytëzohen njohuritë.

n Ekziston mosbesim i madh për objektivitetin e notave nga vlerësimet interne.

n Rezultatet e Maturës Shtetërore nuk analizohen në të gjitha nivelet e duhura (duke për -
fshirë edhe nivelin shkollor), me qëllim që të jenë të dobishme edhe për kreatorët e poli-
tikave arsimore dhe për shkollat për ndërmarrjen e aktiviteteve për përmirësimin e nxënies
dhe mësimdhënies.

n Në vlerësimet ndërkombëtare të arritjeve të nxënësve57, Republika e Maqedonisë nuk merr
pjesë në mënyrë të vazhdueshme. Përgatitet vetëm një raport kombëtar, i cili është mjaft
i përgjithshëm, kurse rezultatet mbeten në rrathë të ngushtë të autoriteteve arsimore.
Shkollat që kanë marrë pjesë nuk i marrin rezultatet e tyre. Rezultatet nuk shfrytëzohen
për krijimin e politikave arsimore dhe për ndërmarrjen e aktiviteteve për përmirësimin e
arritjeve (të cilat në të gjitha vlerësimet e deritanishme dukshëm janë nën nivelin ndërkom-
bëtarë).

n Shfrytëzimi i rezultateve nga testimet eksterne me rregulloren ligjore është reduktuar në
kontrollim të objektivitetit të notave të dhëna nga arsimtarët dhe në shënimin shtesë të
tyre në dëftesë të notave për lëndët në të cilat janë testuar (të cilat shfrytëzohen gjatë
përparimit në shkallë më të lartë të arsimit). Ka mjaft pikëpamje të kundërta të opinionit
profesional në lidhje me vlefshmërinë e testeve, si edhe me notat e fituara në këtë mënyrë
dhe në lidhje me mënyrat e mëtutjeshme të shfrytëzimit të rezultateve.

n Nuk ka krahasim të të dhënave të pranuara nga vlerësimet e arritjeve të nxënësve në peri-
udhë më të gjatë me të njëjtën metodologji (përveç nga Matura Shtetërore). Për këtë arsye
shkollat dhe arsimtarët nuk mund t’i përcjellin efektet nga disa aktivitete të ndërmarra,
me qëllim që të përmirësohet nxënia dhe mësimdhënia.

n Të dhënat e arritjeve të nxënësve nuk përdoren për vlerësimin e cilësisë së punës së arsim-
tarit dhe nuk kanë asnjë ndikim në avancimin ose pagën e tyre.

Rekomandime

n Të shqyrtohen të gjitha përvojat e deritanishme lidhur me vlerësimet eksterne58 dhe të
caktohet se cilat lloje të vlerësimeve eksterne do të zbatohen në vend, çfarë analiza të
rezultateve do të kryhen, për çka dhe në çfarë mënyre do të përdoren dhe përpunohen
mekanizmat për qasje deri te të dhënat për shkolla dhe arsimtarë.

57 TIMSS, PIRLS, PISA.
58 Me vlerësim ekstern nënkuptohen të gjitha llojet e matjeve eksterne të arritjeve të nxënësve (vlerësimet nacionale, matura, testimet ek-

sterne dhe vlerësimet ndërkombëtare). 



n Të kryhen analiza të mëtutjeshme të rezultateve nga testimi ekstern, para së gjithash nga
aspekti i vlefshmërisë së vlerësimit dhe qëllimit për të cilin kryhet (kontrollimi i objektivi -
tetit të notave, dhe si rezultati i kësaj, shpërblimi/dënimi i arsimtarëve) dhe varësisht nga
rezultatet e analizës të rishqyrtohet statusi i tanishëm i saj.

n Të ekzistojë së paku një lloj i testimit ekstern të arritjeve të nxënësve, i cili në mënyrë të
rregullt (çdo vit apo në cikle disa vjeçare) do t’iu siguronte arsimtarëve dhe shkollave të
dhëna të vlefshme mbi arritjet e nxënësve dhe do ta saktësonte nevojën e arsimtarëve për
trajnim shtesë për përmirësimin e punës së tyre.

n Të realizohet i tërë koncepti i Maturës Shtetërore, me çka do të sigurohen të dhëna valide
mbi arritjet e nxënësve edhe në lëndët që akoma s’janë përfshirë në vlerësimet eksterne.

n Rezultatet nga vlerësimet ndërkombëtare të arritjeve, duhet të analizohen më thellë.
Shkollat duhet të kenë qasje në rezultatet e tyre dhe të fitojnë trajnime për përdorimin e
tyre.

6.2. Ekzistimi i sistemit përkatës për përcjelljen e punës së arsimtarëve

Vendet me sisteme të suksesshme arsimore kanë të vendosura mekanizma për përcjelljen e
punës së arsimtarëve dhe të efekteve që dalin nga ajo. Në disa vende të ndryshme, këto mekanizma
janë ose interne ose eksterne, apo në disa raste janë edhe kombinim i të dyjave.

Arritjet

n Është vendosur sistemi EMIS që përmban të dhëna mbi tërë kuadrin edukativo-arsimor, që
jashtë të dhënave të përgjithshme, përmban të dhëna edhe për llojin dhe shkallën e arsimit,
mbi shkollën/kolegjin e fundit të kryer, përvoja të mëparshme pune, kategori punësimi,
pozita e punës dhe numri i orëve mësimore, informatat për kontakt, lloj i transportit të
nevojshëm deri në vendin e punës të cilin e shfrytëzon punëtori, invaliditet, njësia regjio -
nale e Fondit për Sigurim Shëndetësorë të Maqedonisë (FSSHM), numri i Fondit për Sigurim
Pensional dhe Invalidorë të Maqedonisë (FSPIM), data e punësimit, statusi i punës (kohë e
caktuar/e pacaktuar).

n Janë disa institucione të cilat kanë për detyrë të vëzhgojnë praktikën e punës (BZHA) dhe
të vlerësojnë punën e arsimtarëve (ISHA). Në Republikën e Maqedonisë, ISHA i vlerëson ar-
simtarët në mënyrë individuale çdo tre vjet. BZHA vëzhgon punën e arsimtarëve si pjesë
e projekteve zhvilluese për avancimin e punës edukativo-arsimore, si pjesë e punës këshi -
llëdhënëse me shkolla dhe arsimtarë ose në bazë të kërkesave të posaçme nga ISHA apo
Ministria e Arsimit dhe Shkencës (MASH).

n Të dyja institucionet posedojnë instrumente për vëzhgimin e punës së arsimtarëve.

Në Maqedoni ekziston një sistem i dyfishtë intern dhe ekstern 
për vëzhgim dhe vlerësim të punës së arsimtarëve.

n Shkollat mbajnë dosje (portofole) profesionale për të gjithë arsimtarët dhe bashkëpunëto -
rët profesionalë, duke i evidentuar të gjitha të dhënat në lidhje me zhvillimin e tyre profe-
sional, brenda dhe jashtë shkollës, certifikata, arritje profesionale (pjesëmarrje në projekte,
hulum time, letra), rezultate nga vetëvlerësimi dhe vlerësimi integral, inspektime të këshill-
tarëve të BZHA-së, rezultatet e testimeve eksterne dhe dëshmi tjera për zhvillimin profe-
sional të arsimtarëve.

n Ligjet për arsim fillorë dhe të mesëm, parashkruajnë se testimet eksterne do të ndikojnë
mbi pagat e arsimtarëve.

n Drejtorët e shkollave gjithashtu marrin pjesë në vëzhgimin e punës së arsimtarëve, që për -
fshin vizitë të detyrueshme të punës në klasë.

n Bashkëpunëtorët profesionalë përfshihen shpeshherë në të njëjtin proces të vëzhgimit dhe
dhënies së informatave kthyese mbi përmirësimin e procesit të vëzhgimit.

Sfidat

n EMIS ka mungesë të të dhënave mbi rezultatet e vlerësimeve të punës së kuadrit edukati-
vo-arsimorë dhe zhvillimit të tyre profesional dhe në karrierë.

n Akoma nuk ka filluar procesi i kontrollimit të jashtëm të cilësisë së punës së arsimtarëve,
në aspekt të përputhshmërisë së qasjeve pedagogjiko-psikologjike, që do të shfrytëzohen
në mësimdhënie.

n Objektiviteti i vlerësimit, i kontrolluar nëpërmjet testimit ekstern, mbitheksohet (15% rritje
apo zvogëlim të pagës) në krahasim me, p.sh. ngritjen në tituj më të lartë. Për avancim në
tituj më të lartë ka nevojë për kritere të gjëra për punë cilësore, përfshirë këtu objek-
tivitetin e vlerësimit. Arsimtarë të avancuar do të marrin 15% rritje të pagës sipas Mar-
rëveshjes Kolektive. Këto kritere kërkojnë periudha më të gjata të kohës dhe vlerësim më
të thellë të punës së arsimtarëve.

n Nuk ka as procedura të vendosura për vlerësim të rregullt intern të punës së arsimtarëve
nga ana e kuadrit menaxhues dhe as mekanizma që e mbështesin zhvillimin profesional
dhe në karrierë. Gjithashtu, vlerësimi i brendshëm nuk ka ndikim mbi pagat e arsimtarëve.

Rekomandime

n Të zhvillohet më tej EMIS që të përfshijë informacione për trajnime/certifikata plotësuese,
rezultate prej vlerësimeve eksterne dhe interne, ngritje në tituj dhe indikatorë të ngjashëm
për cilësinë e punës së kuadrit edukativo-arsimorë.

n Të përgatiten standarde themelore dhe instrumente të përshtatshme për ta vlerësuar
punën e arsimtarëve. Ato duhet të përfshijnë aspekte të ndryshme të punës dhe arritjeve
të arsimtarëve si: cilësinë e punës dhe arritjeve, zhvillimin profesional dhe angazhimin në
përmirësimin e mësimdhënies. Të gjitha standardet duhet të përgatiten në mënyrë trans-
parente me pjesëmarrje të të gjitha palëve të interesuara dhe të përdoren për vlerësimet
interne dhe eksterne të punës së kuadrit arsimorë.

n Të shqyrtohet korniza ligjore aktuale lidhur me ndikimin e rezultateve të objektivitetit të
arsimtarëve gjatë vlerësimit të nxënësve në bazë të rezultateve të vlerësimit ekstern dhe
në aspekt të ndikimit mbi lartësinë e pagës.



n Të zhvillohet një sistem i standardizuar për vlerësim të rregullt intern të punës së arsim-
tarëve dhe të përgatiten procedura dhe instrumente përkatëse. Rezultatet e vlerësimit in-
tern duhet të kenë ndikim më të madh mbi zhvillimin profesional dhe në karrierë të arsim-
tarëve.

6.3. Vlerësim i punës së arsimtarëve bazuar në burime të shumta të të dhënave

Hulumtimet vërtetojnë se nuk ekziston një metodë e vetme ideale për vlerësimin e punës së
kuadrit arsimorë. Shumica e sistemeve të suksesshme arsimore gjatë vlerësimit të punës së kuadrit
arsimorë shfrytëzojnë disa mënyra të ndryshme për mbledhjen e të dhënave mbi punën e tyre dhe
kritere të ndryshme për vlerësim. Gjithashtu, hulumtimet tregojnë se mund të jetë edhe më efektiv
përdorimi i kombinimit të balancuar të kritereve të ndryshme, siç janë – kombinimi i arritjeve të
nxënësve, mbikëqyrjes së orëve mësimore dhe rezultatet nga hulumtimet e ndryshme mbi pikë-
pamjet e nxënësve/prindërve.

Shumë sisteme të suksesshme arsimore i kanë të definuara në mënyrë të qartë kriteret për
vlerësimin e punës së arsimtarëve (Tabela 5).

Tabela 5: Kritere për vlerësimin e punës së arsimtarëve.59

Arritjet

n Ekzistojnë institucione të cilat janë të autorizuara për të vëzhguar dhe vlerësuar punën e
kuad rit arsimorë [ISHA,BZHA, Qendra për Arsim Profesional dhe Trajnim (QAPT), Qendra
Shtetërore për Provime (QSHP)], të cilat sigurojnë të dhëna të ndryshme mbi punën e ar-
simtarëve;

n Sipas ligjeve për arsim fillor dhe të mesëm, drejtorët e shkollave janë të obliguar të vëzhgojnë
punën e arsimtarit, përfshirë edhe vëzhgimin e orëve mësimore. Shumica e drejtorëve shkollor
e realizojnë këtë;

Maqedoni Japoni Shangai Singapori Koreja e Jugut

Njohuri e lëndës   

Metodat e mësimdhënies     

Metodat e vlerësimit     

Arritjet e nxënësve  

Sipas dokumenteve dhe politikave arsimore, kriteret për vlerësimin 
e arsimtarëve në Maqedoni janë të njëjtë me ato që hulumtimet 

kanë dëshmuar se ndikojnë në arritjet e nxënësve.

59 Burimi: Macedonia SABER Teachers Country report (draft), World Bank, 2013.

n Bashkëpunëtorët profesionalë gjithashtu e
vëzh   gojnë punën e arsimtarëve;

n ISHA ka përgatitur një Broshurë për vlerësimin
e realizimit të detyrave të arsimtarëve dhe
bash këpunëtorëve profesionalë në arsimin fi -
llo rë dhe të mesëm, dhe e cila përfshin kritere
të ndrysh me të planifikimit dhe realizimit të
mësimdhë nies, vlerësimin e nxënësve dhe
arrit jet e tyre në gara;

n Testimet eksterne mund të përdoren si indika-
torë për arritjet e nxënësve.

Sfidat

n Nuk ka standarde për vlerësim të arsimtarëve
të cilat do ti shfrytëzonin të gjithë pjesëmar-
rësit në procesin e vëzhgimit dhe vlerësimit të
arsimtarëve;

n Nuk ka procedura plotësisht të zhvilluara për
vëzhgim dhe vlerësim intern të punës së kuad -
rit arsimorë dhe për shfrytëzim të njohurive;

n Në broshurën për vlerësimin e plotësimit të obligimeve të punës së arsimtarëve dhe
bashkëpunëtorëve profesional në arsimin fillorë dhe të mesëm, mungojnë disa aspekte të
futura me ndryshimet e reja në sistemin arsimorë;

n Testimi ekstern ka përdorim të ngushtë (të vlerësojë objektivitetin e notimit të nxënësve
nga ana e arsimtarëve) dhe kapacitet të kufizuar për të kontrolluar standardet e miratuara
të vlerësimit.

Rekomandime

n Të përgatiten standarde për vlerësim të arsimtarëve së bashku me indikatorë, procedura
dhe instrumente. Duhet të përfshijnë aspekte të ndryshme të punës së arsimtarëve dhe
burime të ndryshme të informatave;

n Të zhvillohen procedura për vëzhgim intern të punës së arsimtarëve dhe kriteret për
vlerësim të jenë në përputhje me standardet për vlerësim në nivel kombëtarë. Vlerësimi i
brendshëm i arsimtarëve të bëhet procedurë e obligueshme dhe të jetë vendimtare për
sjellje të vendimeve për zhvillim profesional dhe në karrierë;

n Qëllimi kryesorë për vlerësimin ekstern të jetë matja e arritjeve të nxënësve. Nëse vazhdon
në formën aktuale (elektronike, pyetje me zgjidhje të shumëfishta) çdo test duhet të
shoqërohet me një sqarim, se cilat standarde për vlerësim do të maten, dhe të jetë në dis-
pozicion për të gjithë arsimtarët dhe shkollat.

„Pas vizitës së orëve të mësimit, i ftojmë ar-
simtarët për biseda këshilluese. Këto nuk janë
kritika, por bisedë apo udhëzime për atë se
çka është mirë, jepen drejtime si kolegu të
punoj më tej, në çka duhet të bëj kujdes të
veçantë, veçanërisht nëse bëhet fjalë për ar-
simtarë fi lles tarë dhe gjithashtu shfrytëzojmë
portofolat gjatë shqyrtimit integral dhe bëjmë
anali za“, drejtor pjesëmarrës në fokus grup.

„Ne kemi për obligim vëzhgimin e realizimit
të mësimdhënies. Unë konkretisht kam një in-
strument, shfrytëzoj instrumentin e Projektit
për Arsimin Fillorë (PEP) për përga titje ditore,
bëra pak modifikime, por gjitha sh tu morra
edhe atë të vlerësimit integral i cili kërkohet
kur të vijnë dhe përfshin të gjitha të dhënat.
Kush tjetër është i njoftuar me këtë, nëse ata
nuk jemi ne, pe dagogu, psikologu. E gjithë kjo
shkon me shqyrtim dhe vëzhgim të orës mësi-
more me instrument të caktuar dhe shqyrto-
hen indi katorët ekzistues”, psikolog, pjesë-
marrës në fokus grup.

Në mënyrë që të përmirësojnë punën e tyre në nivel shkollor, nuk mjafton vetëm vëzhgimi
dhe vlerësimi i arsimtarëve, por edhe krijimi i një sistemi për mbështetje të zhvillimit të tyre pro-
fesional. Arsimtarët dhe shkollat duhet të jenë në gjendje për t’i analizuar sfidat, me të cilat për-
ballen gjatë mësimdhënies në klasë, të kenë qasje në të dhënat e praktikave më të mira për t’i
tejkaluar këto sfida dhe të marrin mbështetje të caktuar nga institucionet përgjegjëse lidhur me
nevojat e tyre.

SABER-Arsimtarët konsideron tre mekanizma për të arritur këtë qëllim: (7.1) ekzistimi i
mundësive për zhvillim profesional të arsimtarëve; (7.2) ekzistimi i aktivitete bashkëpunuese për
zhvillim profesional të arsimtarëve që janë të fokusuar në përmirësimin e mësimdhënies; (7.3) sigu -
rimi i bashkërendimit të zhvillimit profesional me nevojat e arsimtarëve.

7.1. Ekzistimi i mundësive për zhvillim profesional të arsimtarëve

Shtetet me sisteme të suksesshme arsimore i ofrojnë arsimtarit mundësi të ndryshme për
zhvillim profesional, që i kanë në dispozicion pa marrë parasysh mundësitë e tyre financiare. Koha
e shpenzuar në trajnim është pjesë e orarit të punës. Shpeshherë ekzistojnë dispozita për kohë -
zgjatjen minimale të obliguar për trajnim brenda një periudhe të caktuar kohore.

Arritjet

n Aftësimi profesional i kuadrit arsimorë është obligim ligjor dhe paraqet njërin nga kushtet
e zhvillimit të mëtejshëm.

n Sipas ligjeve për arsim fillorë dhe të mesëm, Ministri i Arsimit dhe Shkencave në bash këpu -
 nim me BZHA-në, QAPT dhe QSHP-në e miraton programin vjetorë për zhvillimin profe -
sional dhe avancim të arsimtarëve dhe bashkëpunëtorëve profesional.

n Shkollat janë të obliguara që të kujdesen për zhvillimin profesional të kuadrit, dhe kjo
paraqet një nga fushat e vlerësimit integral të shkollave, si dhe vlerësimit individual të ar-
simtarëve nga ISHA.

n Zhvillimi profesional i arsimtarëve bëhet përmes programeve të akredituara për trajnim,
realizimi i të cilave vlerësohet nga BZHA.

n Zhvillimi profesional i arsimtarëve është falas, financohet nga MASH nëpërmjet BZHA-së.

7. MBËSHTETJA E ZHVILLIMIT PROFESIONAL 
TË ARSIMTARËVE

Në Maqedoni arsimtarët janë të obliguar të marrin pjesë 
në zhvillim profesional, por nuk ka kërkesa të veçanta lidhur 

me vëllimin dhe intensitetin e trajnimeve.

n Disa komuna të caktuara sigurojnë trajnime të caktuara për arsimtarët brenda pushtetit
lokal.

n Arsimtarët marrin pjesë në forma të ndryshme të zhvillimit profesional, ku numri më i
madh i shkollave marrin pjesë në zhvillimin intern profesional (Grafiku 8).

Grafiku 8: Mënyrat e zhvillimit profesional të arsimtarëve.60

n Në përgjithësi, arsimtarët janë të interesuar për
zhvillimin profesional. Fokus grupet kërkuan
njëzëshëm të përcaktohet një minimum ligjor i
ditëve për zhvillim profesional, jo më pak se 3-5
ditë në vit. Arsimtarët shprehën gatishmëri për
të marrë pjesë në trajnimet gjatë pushimit veror
apo dimëror, në mënyrë që të mos humbin nga
orët e mësimit dhe të jenë në gjendje t’i përku -
sh tohen trajnimit me më shumë vëmendje.

n Kur nuk ekziston mundësia për trajnime të orga-
nizuara dhe arsimtarët kanë mungesë të diturisë
në një fushë të caktuar, atëherë arsimtarët i për -
kushtojnë kohë përmirësimit të vetvetes du ke
lexuar ose kërkuar në internet.

Të përdorurit e literaturës profesionale

Pjesëmarrje nëpër trajnime jashtë shkollës

Pjesëmarrje nëpër tubime profesionale, konferenca 
shkencore dhe të ngjashme

Pjesëmarrje nëpër trajnime të brendshme në shkollë

Pjesëmarrje në punë nëpër aktive profesionale në shkollë

Pjesëmarrje në punë nëpër ekipe rajonale për mësimdhënie

Të ndjekurit e orëve praktike dhe diskutimit për to

Studime pasuniversitare

Pjesëmarrje në projekte hulumtuese dhe në veprimtari 
hulumtimi

Bashkëpunim me fakultetin amë

Bashkëpunim joformal me kolegë me më shumë përvojë

Pjesëmarrje në grupe profesionale në rrjete shoqërore 
(Webinar, Facebook, LinkedIn, Twitter, blogje) 

Pjesëmarrje nëpër trajnime jashtë vendit, të financuara prej fondeve
Evropiane (Comenius, Grundving, Twinning, Erasmus dhe të ngjashme)

0%    10% 20%   30% 40%   50%   60%    70%

Ll
oj

et
 e

 z
hv

ill
im

it
 p

ro
fe

si
on

al

% e shkollave

n Pjesa më 
e madhe

n Pothuajse 
të gjithë

60 Burimi: Raporti nga pyetësori për zhvillim profesional dhe avancim në tituj të kuadrit edukativo-arsimorë, QMEQ, 2013.

„Ka lloje të tjera të trajnimit të organizuara
nga pushteti lokal, Sektori i Arsimit e ka
programin e vet të punës. Ne zakonisht ke-
mi një takim në fund të vitit shkollor. Ne je-
mi të ftuar nga ekipi drejtues dhe drejtorët
e shkollave në një takim të përbashkët ata
vendosin se cila është pjesa që i duhet për -
ku shtuar vëmendje. Këtë vit, nëpërmjet
push tetit lokal kishte shumë programe në
dispozicion për trajnimin e arsimtarëve.
Kishte programe për nxënësit e talentuar,
nxënësit me probleme emocio na le, fëmijët
e handikepuar. Pushteti lokal pagoi për traj -
nues dhe arsimtarët morën pjesë“, psi kolog,
pjesëmarrës në fokus grup.



n Dosjet e arsimtarëve përmbajnë dëshmi për zhvillim profesional të arsimtarëve.

n Shumica e shkollave i mbikëqyrin efektet e aftësimit profesional të arsimtarëve. Kjo za-
konisht realizohet nëpërmjet vëzhgimit të suksesit të nxënësve, tek arsimtarët, që kanë
marrë pjesë në trajnime të caktuara për zhvillim profesional (Grafiku 9).

Grafiku 9: Mënyrat e vëzhgimit të efekteve të zhvillimit profesional të arsimtarëve nga ana e shkollave.61

Sfidat

n Nuk ka numër minimal të ditëve të caktuar me ligj, për pjesëmarrje në trajnim të kuadrit
arsimorë.

n Mjetet financiare për zhvillim profesional nuk janë të përcaktuara në buxhet në përputh -
shmëri me numrin e arsimtarëve dhe nevojave të tyre. Mjetet që deri më tash janë ndarë
nga BZHA për zhvillim profesional të arsimtarëve, nuk mjaftojnë për përmbushjen e nevo-
jave të tyre. Për këtë arsye, arsimtarët kanë mundësi të kufizuara për pjesëmarrje në tra-
jnime. Sipas mendimeve të shprehura nga drejtorët e shkollave dhe bashkëpunëtorët profe -
sional (e shprehur me anë të anketës elektronike dhe në fokus grupe) arsimtarët nuk kanë
vullnet që të paguajnë për trajnimet që u nevojiten. Anasjelltas, arsimtarët pohojnë se ja -
në të gatshëm të paguajnë për trajnime të cilat janë të nevojshme për zhvillimin e tyre
per so nal.

n Nuk ka programe të akredituara, ku arsimtarët mund të mbulojnë harxhimet e pjesëmarrjes
së tyre.

n Arsimtarët nuk janë mjaftueshëm të informuar për mundësitë e ndryshme të zhvillimit
profesional, prandaj nuk marrin pjesë në disa forma të zhvillimit profesional që i kanë në
dispozicion.

n Drejtorët e shkollave nuk krijojnë një politikë të arsyeshme për kuadrin. Ata ofrojnë privi-
legje vetëm për një numër të vogël të arsimtarëve duke i dërguar vazhdimisht të njëjtit në
trajnime.

61 Burimi: Raport nga anketa elektronike mbi qëndrimin e shkollave për zhvillim profesional dhe avancim në tituj të kuadrit edukativo-arsimorë,
QMEQ, 2013

n Numri i programeve të akredituar është shumë i kufizuar.

n Nuk ekziston një sistem i balancuar i vlerësimit të llojeve të ndryshme të trajnimeve (varë-
sisht nga kohëzgjatja e tyre dhe kërkesat shtesë) që duhet të jetë i lidhur me akreditimin
e trajnimeve. Nuk është mjaftueshëm e qartësuar se si do të vlerësohen arsimtarët që kanë
arritur nivele më të larta akademike (specializim, diplomë magjistrature apo doktoratë)
dhe si kjo do të ndikojë mbi zhvillimin e tyre në karrierë.

Rekomandime

n Të caktohet minimumi i përkufizuar ligjor i ditëve për trajnim të arsimtarëve brenda një
periudhe të caktuar dhe të sigurohen mjete të mjaftueshme financiare për çdo arsimtar,
që të mundet të përcjellë minimumin e ditëve për trajnim. Në këtë mënyrë, të gjithë arsim -
tarëve do t’u jepet mundësi për avancim profesional.

n Të rishqyrtohet sistemi për vlerësimin e certifikatave të trajnimeve dhe ky të lidhet me ko-
hëzgjatjen e trajnimeve, veçanërisht me certifikimin e implementimit të diturisë së traj -
nimit. Të gjendet zgjidhje për vlerësimin e trajnimeve që nuk realizohen nga ofrues të
akredituar të trajnimeve, por që janë trajnime cilësore (ashtu si trajnime jashtë shtetit apo
nëpërmjet Internetit). Gjatë akreditimit të programeve për trajnim, të jetë i qartë procesi
i vlerësimit të trajnimeve (numri i kredive/poenëve që sjellin trajnimet gjatë vlerësimit të
arsimtarëve). Gjithashtu, të sigurohet që nivelet më të larta të arsimit akademik (special-
izim, diplomë magjistrature, doktoratë) të ndikojnë në mënyrë të konsiderueshme në
avancim të arsimtarëve në karrierë.

n Të ekzistojnë trajnime në të cilat arsimtari do të jetë në gjendje të ndjek trajnim në për-
puthje me nevojat e tij/saj personale dhe jo vetëm nëse ato ofrohen nga shkolla.

n Procesi i akreditimit të programeve të kryhet në mënyrë të rregullt, pavarësisht nëse
MASH-i siguron financa apo jo për një vit të caktuar, gjë që do të nxiste sigurimin e finan-
cave për trajnime nga burimet tjera (si komunat, shkollat dhe arsimtarët). Programet e tra-
jnimeve të akredituara duhet të jenë ngashënjyese në aspekt të përmbajtjes dhe çmimit.

n Të dhënat mbi programet e akredituara për trajnim, si edhe raportet mbi vëzhgimin e cilë-
sisë së trajnimeve të realizuara, duhet gjithmonë të jenë në dispozicion në faqen e inter-
netit të BZHA.

n BZHA në mënyrë të rregullt t’i informoj shkollat dhe arsimtarët për të gjitha mundësitë e
zhvi llimit profesional që kryhet përmes edukimit formal, si dhe përfitimet nga ato lidhur
me avancimin në karrierë. Në ueb faqen e saj, të ndajë informata edhe për mundësi të tje -
ra për zhvillimi profesional, që organizohen nga institute/organizata të huaja dhe vendore
të cilat janë të dobishme për arsimtarët.

7.2. Ekzistimi i aktiviteteve bashkëpunuese për zhvillim profesional 
të arsimtarëve që fokusohen në përmirësimin e mësimdhënies

Hulumtimet dëftojnë se zhvillimi efektiv profesional nuk është thjesht i kufizuar vetëm në të
qenit prezent gjatë seminareve apo konferencave të shkurtra, por përfshin bashkëpunimin mes ar -
sim tarëve dhe mundësinë për analizimin e praktikës së mësimdhënies. Në sistemet e suksesshme



arsi more, si në Japoni dhe Ontario, më shumë se 30% e orarit të punës së arsimtarëve i kushtohet
zhvi llimit profesional dhe aktiviteteve për avancimin e të mësuarit dhe mësimdhënies. Aktivitetet
e kë tij tipi përfshijnë: vizita shkollave tjera, pjesëmarrje në rrjete për bashkëpunim dhe nxënie mes
shko llave dhe arsimtarëve, si dhe mundësi për azhurnim të hulumtimeve, mentorimit apo mbësh -
tetjes kolegjiale (Tabela 6).

Tabela 6: Llojet e zhvillimit profesional.62

Arritjet

n Shkollat në Maqedoni posedojnë
për vojë dhe dinë se cilat forma të
zhvillimit profesional janë më efek-
tive. Në aspektin e efektivi tetit, ata
i vlerësojnë më së larti aktivitetet
për bash këpunim (si puna ekipore,
punë nëpër aktive, shkëmbimi i për-
vojës nga vizitat vëzhguese në klasë
dhe diskutimet mbi to) dhe punë-
tori që përfshijnë aktivitete prak-
tike (Grafiku 10).

Zhvillimi profesional në Maqedoni përfshin aktivitete të ndryshme, 
të cilat sipas hulumtimeve janë dëshmuar si efektive.

62 Burimi: Macedonia SABER Teachers Country report (draft), World Bank, 2013.

„Në shkollën tone kemi vendosur një prioritet, të cilën e
vendosim për tre vite me radhë si prioritet, dhe që ka të
bëjë me përcaktimin e një procedure se si, kush, kur, çka
du het të bëjë (pas trajnimit)“, psikolog, pjesëmarrës në fo -
kus grup.

„Ishte një metodë e mirë përcjellja e trajnimeve ku për-
gatiteshim për të qenë trajnues, ku na u tha se do të fito -
nim certifikate për pjesëmarrje në trajnim, mirëpo më
parë duhet të dorëzohet dëshmi që ke organizuar trajni -
min, lista, fotografi etj. Kjo është një mënyrë për ta vënë
përhapjen e njohurive në rregull”, arsimtar, pjesëmarrës
në fokus grup.

Maqedoni Japoni Shangai Singapori Koreja e Jugut

Vizita për mbikëqyrje të orëve mësimore    

Rrjetet e arsimtarëve    

Rrjetet e shkollave    

Hulumtime   

Mentorim    



Grafiku 10: Efektiviteti i formave të ndryshme të zhvillimit profesional63.

n Ekziston një praktikë që dituritë e fituara gjatë trajnimeve jashtë shkollës, të shpërndahen
në shkollë (Grafiku 11).

Grafiku 11: Format e shpërndarjes së njohurive dhe shkathtësive të fituara gjatë trajnimit.64

63 Burimi: Raport nga anketa elektronike mbi qëndrimin e shkollave për zhvillim profesional dhe avancim në tituj të kuadrit edukativo-arsimorë,
QMEQ, 2013

64 Gjithashtu.

80%

70%

60%

50%

40%

30%

20%

10%

0%
Ligjërime, tubime

profesionale, 
konferenca

Punëtori 
(kombinim 

aktivitetesh
teorike 

dhe praktike)

Punë nëpër ekipe 
për nxënie, aktive 

profesionale 
dhe ndjekje të orëve 

praktike si dhe 
diskutime lidhur me to

Pjesëmarrje
nëpër 

projekte 
hulumtuese

Të mësuarit 
në distance /
kurse online

Studime 
pasuniversitare

%
 e

 sh
ko

lla
ve

n Nivel i lartë i efektivitetit n Nivel i mesëm i efektivitetit

80%

70%

60%

50%

40%

30%

20%

10%

0%

Jepen të dhënat mbi
përmbajtjen gjatë

këshillit të arsimtarëve

I njofton vetëm
kolegët e aktivit 

të vet

Mban trajnim për
kolegë që shprehin

interesim

Mban trajnim për të
gjithë ata, me të cilët
ky trajnim ka të bëjë

%
 e

 sh
ko

lla
ve

n Më së shpeshti

n Ndonjëherë

n Asnjëherë

Mënyrat e shpërndarjes së njohurive



n Përvojat e procesit të certifikimit, të promo -
vuara nga projektet e financuara nga USAID
dhe Fondi për Fëmijë pranë Kombeve të Bash -
kuara (UNICEF),që përfshijnë formimin e eki pe -
ve për certifikim, bashkëpunim ndërmjet ar-
simtarëve dhe BZHA-së, dhe vëzhgim i ndër -
sjellë i orëve mësimore si dhe diskutime mbi to,
janë shumë pozitive.

n Pothuajse të gjithë arsimtarët marrin pjesë në ekipe profesionale që merren me çështjet
për përmirësimin e më sim dhënies. Një numër i konsiderueshëm i arsimtarëve këmbejnë
përvoja nëpërmjet rrjeteve sociale (Grafiku 8).

Sfidat

n Zhvillimi profesional nëpërmjet ekipeve rajonale bashkëpunuese për nxënie, si dhe rrjetëzi -
mi i shkollave për përmirësim të mësimdhënies dhe nxënies, ende gjinden në fazë embrio -
nale.

Rekomandime

n BZHA duhet të nxisë dhe të organizojë forma të zhvillimit profesional bashkëpunues. Pjesë-
marrja në këtë lloj formash të aftësimit profesional duhet të vlerësohet në mënyrë
përkatëse. Kjo veçanërisht u referohet arsimtarëve që i organizojnë.

n Gjatë vlerësimit individual të arsimtarëve, të merret parasysh pjesëmarrja në ekipe rajonale
bashkëpunuese për nxënie, me çka do të stimulohen më shumë arsimtarë, që të shfrytë-
zojnë këtë lloj forme ekonomike të zhvillimit profesional.

7.3. Sigurimi i bashkërendimit të zhvillimit profesional me nevojat e arsimtarëve

Zhvillimi profesional është më efektiv kur arsimtari i kupton nevojat personale dhe vendos
të merr pjesë në përmbajtjet/format e zhvillimit profesional që më së shumti i konvenon atij/asaj
vetë. Por, shumë shpesh, nevojat e zhvillimit profesional janë të përcaktuara nga shteti, për shkak
të risive brenda sistemit (plan i ri mësimor, metoda, qëllime dhe përmbajtje të reja), nga shkollat
për shkak të strategjive për zhvillim të kuadrit arsimor, arritjen e prioriteteve, etj., apo nga ISHA si
rezultat i vlerësimit integral.

„Trajnimin si trajnim mund ta kalojë dhe as-
gjë nga kjo mos të përdorë. Certifikimi është
një çështje tjetër, ajo dëfton se në çfarë mase
unë e aplikoj këtë në mësimdhënie. Shumë
më pëlqen që tani për të gjitha trajnimet
parashikohet certifikim. Mirëpo, është shumë
e rëndësishme se kush e jep këtë certifikim“,
arsimtarë, pjesëmarrës në fokus grup.

Pjesëmarrje në forma të ndryshme të zhvillimit profesional 
në Maqedoni vjen si rezultat i tri mënyrave për përcaktimin 

e nevojave për zhvillim profesional.



Arritjet

n Kur ndryshohen programet mësimore, të gjithë arsimtarët marrin së paku një trajnim min-
imal për realizimin e tyre.

n Gjatë Projektit për Modernizimin e Arsimit, çdo shkollë
pati mundësi për të përzgjedhur trajnime nga ofruesit
e akredituar të trajnimeve, bazuar në nevojat e identi-
fikuara të tyre. Kjo praktikë kaloi në obligim ligjor të
BZHA-së, e cila kryen procesin e akreditimit, përgatit
një katalog të ofruesve të trajnimeve dhe informon
shkollat për trajnimet që janë në dispozicion.

n Identifikimi i nevojave për zhvillim profesional të kuadrit
arsimorë është një nga temat kulmore gjatë vlerësimit
integral,  prandaj shkollat i identifikojnë nevojat e tyre
në mënyra të ndryshme. Por, shumë shpesh merren
vendime mbi bazë të vlerësimeve të shkollës dhe jo mbi
bazë të dëshirave të arsimtarëve.

n Shkollat e kanë themeluar një praktikë për identifikimin e nevojave për zhvillim profesional
të kuadrit të tyre me anë të një pyetësori të kompletuar nga arsimtarët në fi ll im të çdo
viti shkollor (Grafiku 12).

Grafiku 12: Mënyrat e identifikimit të nevojave për zhvillim profesional të kuadrit edukativo-arsimorë.65

n Për të plotësuar nevojat për zhvillim personal në situatë kur ka mungesë të mjeteve finan-
ciare për trajnime jashtë shkolle, shkollat organizojnë forma të ndryshme të trajnimeve
brenda shkollës (Grafiku 13).

„Pati përfitime. Pati instrumente
për monitorimin e realizimit të ty -
re. Në shkollën tonë unë isha në
ekipin që koordinonte trajnimet
dhe ne u pajtuam që të zgjedhim
numrin maksimal të trajnimeve
me nga disa pjesëmarrës, të cilët
dituri më vonë do t’i shpërndanim
në shkollë. Mendoj se ne nuk bëmë
ndonjë gabim dhe se ishte mjaft i
suksesshëm, sepse çdo ekip traj -
nuesish për arsimtarë përgatitën
një plan për zbatim“, psikolog, pje -
së marrës në fokus grup.

Grafiku 13: Format e zhvillimit profesional brenda shkollës.66

Sfidat

n Ndryshimet e vendimeve sistemore nuk ndiqen gjithmonë me trajnime për to [ashtu si
ndryshime ligjore në të integruarit e fëmijëve me nevoja të posaçme në paralele të rregullta
që nuk u mbështetën me trajnime për arsimtarë që (do të) punojnë me ata fëmijë].

n Shkollat nuk posedojnë mjete financiare për t’u mundësuar arsimtarëve pjesëmarrje në
trajnimet përkatëse për zhvillim profesional. Në vend të asaj, arsimtarët marrin pjesë në
trajnime të organizuara nga institucione apo projekte të ndryshme. Prandaj, arsimtarët
trajnimet për zhvillim i konsiderojnë të detyrueshme (konkluzion i diskutimeve pranë fokus
grupit).

n Shumica e pushteteve lokale nuk shpërndajnë mjete finan-
ciare për zhvillim profesional të kuadrit arsimorë dhe disa
prej tyre nuk e konsiderojnë këtë si nevojë;

n Zakonisht, zhvillimi profesional financohet prej MASH-it
nëpërmjet BZHA-së, gjë që i zbeh mundësitë për t’i plotë-
suar nevojat individuale dhe ato të shkollës. Shkollat kanë
mendim të ndarë lidhur me ndarjen e mjeteve financiare
për këtë përdorim dhe me çështjen se kush duhet të orga-
nizojë trajnimet, shteti/push teti ose shkollat, në pajtim me
nevojat e shkollës.

„Kërkojnë nga ne, program pu -
ne të përshtatur për fëmijë me
nevoja të posaçme, por mua as -
kush nuk më ka përgatitur se si
të bëj një program të tillë e as
që di se çfarë duhet përfshirë
në të dhe çfarë vëllimi duhet të
ketë. Do të thotë se neve na ne -
vojitet një mësimdhënie e kë ti -
llë”, arsimtar, pjesëmarrës në
fokus grup.



Grafiku 14: Mënyrat më të mira për t’i përmbushur nevojat e zhvillimit profesional të kuadrit arsimorë.67

Rekomandime

n Nevojat individuale të arsimtarëve duhet të jenë primare gjatë marrjes së vendimeve për
pjesëmarrje në disa lloje të trajnimeve dhe formave për zhvillim profesional. Arsimtarët
duhet të aftësohen për të vlerësuar punën e tyre në mënyrë kritike dhe t’i vlerësojnë nevojat
për zhvillim profesional si mjet për përmirësimin e mësimdhënies.

n Shkollat duhet të pranojnë mjete të dedikuara për financimin e zhvillimit profesional të
kuadrit arsimorë. ISHA të kontrollojë shpenzimet e mjeteve, në aspekt të nevojave të shko -
llës dhe barazisë së ndarjes së mjeteve dhe në raport me nevojat individuale të arsimta -
rëve.

n Kërkesat e zhvillimit profesional duhet të identifikohen në nivel lokal dhe të sigurohen
mjete nga buxheti i komunave.

41%44%

15%

n Në qoftë se shkolla merr mjete të caktuara (kushtëzuara) dhe sjell  
vendim se kush cilat trajnime do t’i ndjek

n Në qoftë se shkolla merr mjete të përkushtuara dhe mësimdhënësi 
e sjell vetë vendimin, se cilat trajnime do t’i ndjek

n Në qoftë se shteti apo komuna organizojnë trajnime në përputhje 
me prioritetet kombëtare dhe lokale, si edhe me nevojat e shkollave

67 Burimi: Raport nga anketa elektronike mbi qëndrimin e shkollave për zhvillim profesional dhe avancim në tituj të kuadrit edukativo-arsimorë,
QMEQ, 2013.

Një sistem arsimorë do të demonstrojë që me seriozitet i përkushtohet arritjeve të qëllimeve
të arsimit, nëse posedon mekanizma përkatës për motivimin e arsimtarëve të punojnë në mënyrë
cilësore dhe gjatë përparimit në karrierë të vlerësohet kualiteti. Në këtë mënyrë, nga njëra anë,
kontribuojnë që profesioni i arsimtarit të bëhet më tërheqës për individë kompetentë dhe në anën
tjetër do ta sigurojë që arsimtarët të jenë më të përgjegjshëm.

Në SABER - Arsimtarët shqyrtohen tre mekanizma për ta arritur këtë qëllim: (8.1) ndërlidhja
e avancimit në karrierë me cilësinë e punës; (8.2) vendosja e mekanizmave për marrje të përgjegjë-
sisë; dhe (8.3) ndërlidhja e të ardhurave të arsimtarëve me cilësinë e punës së tyre.

8.1. Ndërlidhja e avancimit në karrierë me cilësinë e punës

Përparimi në karrierë duhet të jetë i ndërlidhur me cilësinë e punës së arsimtarëve në mënyrë
që të jenë të motivuar vazhdimisht të përmirësojnë cilësinë e punës së tyre.

Arritjet

n Ekziston kornizë ligjore për avancim në karrierë sipas së cilës parashikohet që nota për
cilësinë në punë të jetë një ndër kriteret kryesore për ngritje në tituj.

n Gjatë procesit të zgjedhjes së një arsimtari për një vend pune nga një grup i kandidatëve
që i përmbushin kërkesat ligjore, jo zyrtarisht, në disa komuna u japin përparësi kandida -
tëve për të cilët ka njohuri që punojnë në mënyrë cilësore.68

Sfidat

n Korniza ligjore për avancim në karrierë nuk zbatohet.

n Gjatë punësimit, kriteri i vetëm, është shkalla përkatëse e arsimimit dhe vërtetimi që është
i kaluar provimi profesional. Nuk ekziston periudhe provë në punë e cila edhe në mënyrë
oficiale do të shfrytëzohej gjatë marrjes së vendimit për emërim të përhershëm.

n Shumë arsimtarëve u jepen emërime të përkohshme, jo nga shkaku që të vënë në provë
cilësinë e tyre, por si një masë mbrojtëse e marrë nga shkolla, në rast të numrit të tepërt
të kuadrit arsimorë dhe në rast se numri i nxënësve shënon rënie. Kur kontrata e emërimit

8. MOTIVIMI I ARSIMTARËVE PËR PUNË

Sipas ligjeve në Maqedoni, avancimi në karrierë është i ndërlidhur 
me cilësinë e punë së arsimtarëve, mirëpo këto rregulla 

nuk zbatohen në praktikë.

68 Raporti nga intervistat mbi praktikat për zhvillim profesional dhe në karrierë në nivel të komunës, QMEQ, 2013.



ndryshon nga e përkohshme në të përhershme, politika zyrtare nuk e parasheh si faktor
kryesor cilësinë e punës, por kohëzgjatjen e shërbimit me kontratë të përkohshme.

n Pas kalimit të provimit profesional arsimtari-fillestar zakonisht aplikon për punë, të cilën
ai tashmë e ushtron si praktikant. Megjithatë, cilësia e punës gjatë stazhit të praktikantit
nuk është kriter zyrtar gjatë zgjedhjes.

n Gjatë konkurrimit për vend pune të arsimtarit që tash më e ka kryer atë detyrë, nuk ekzi -
ston rregullore zyrtare që zgjedhja të bëhet në bazë të cilësisë së punës që e ka ushtruar
në vendin e mëparshëm të punës.

Rekomandime

n Të fillohet me realizimin e ligjeve për avancimin në karrierë që do të bazohet në vlerësimin
e cilësisë së punës.

n Përvoja e mëhershme dhe cilësia e ushtruar në punë të jenë kritere vendimtare gjatë emë -
ri mit të arsimtarëve.

8.2. Vendosja e mekanizmave për përgjegjësi

Ekzistimi i mekanizmave që sigurojnë që arsimtari të përmbush standarde të caktuara për
punë të kryer me përgjegjësi mundëson shkarkimin nga puna të arsimtarëve të cilët janë jo-efektiv.

Arritjet

n Drejtorët e shkollave e kanë për detyrë të vëzhgojnë cilësinë e punës së arsimtarit dhe kanë
të drejtë ligjore të shkarkojnë arsimtarë që nuk i kryejnë detyrat ose në qoftë se e thyejnë
disiplinën dhe rendin e punës. Para marrjes së vendimit për shkarkim, drejtori i shkollës
kërkon mendim nga përfaqësuesi i organizatës sindikale të UASHK-së, dhe mendimin e tij
duhet ta merr në konsideratë gjatë sjelljes së vendimit për shkarkim.

n Ekzistojnë mekanizma ligjor për t’i shkarkuar arsimtarët nga puna nga shkaku i sëmundjeve
mentale, alkoolit ose mjeteve narkotike.

n Për arsimtarët që nuk e realizojnë procesin edukativo-arsimorë dhe nuk tregojnë rezultate
të mjaftueshme, BZHA, Këshilli i Prindërve ose ISHA mund të iniciojë deri tek Këshilli i
Shko llës që të shqyrtohet aftësia e tyre për realizimin e detyrave të punës, me anë të vle -
rë simit të karakteristikave të punësuarit dhe përshtatshmërinë e arsimtarit për të punuar
me fëmijë dhe adoleshentë (teste të personalitetit).

n BZHA, Këshilli i Prindërve ose ISHA mund të iniciojë deri tek Këshilli i Shkollës, kërkesë për
ndërprerje të marrëdhënies së punës për arsimtarë të cilët pas orarit të punës ligjërojnë
në shkollë për nxënësit e tyre mbi tema që nuk janë pjesë e planit vjetor.

Në Maqedoni ekzistojnë mekanizma që sigurojnë që puna 
të kryhet me përgjegjësi.



n Shkarkimi i arsimtarit mundet të bazohet mbi raportin e testimit ekstern për arritjet e
nxënësve, në raste kur ai/ajo bën pjesë midis arsimtarëve, që gjatë testimit ekstern janë
në grup me 20% dhe arsimtarëve të cilët kanë devijim nga parametrat e dhëna edhe nëse
pas dy vitesh marrjeje mbështetje prej BZHA-së, përsëri gjendet në grup me arsimtarët
me devijime më të larta.

Sfidat

n Mekanizmat e tanishëm që e sigurojnë përgjegjësinë në punë përdoren rrallë dhe në bazë
të informatave jo-oficiale, numri i arsimtarëve që janë shkarkuar nga puna për arsyet e si -
për përmendura është i rrallë.

Rekomandime

n Të përmirësohen mekanizmat që sigurojnë që arsimtarët të japin përgjegjësi për punën e
tyre, si p.sh. arsimtarët që janë të dobët në kryerjen e detyrës, detyrueshëm të ndjekin traj -
nime shtesë dhe puna e tyre të vëzhgohet dhe notohet më shpesh.

n Mekanizmat ekzistuese lidhur me sigurimin e përgjegjësisë dhe cilësisë së punës të apliko-
hen në mënyrë parimore.

n Të mbahet evidencë interne për vlerësimin e cilësisë së punës së arsimtarëve nga ana e
drejtorëve.

8.3. Ndërlidhja e të ardhurave të arsimtarëve me cilësinë e punës së tyre

Ndërlidhja e të ardhurave të arsimtarëve me cilësinë e punës së tyre është një ndër mekaniz-
mat më efektiv për të motivuar arsimtarët për punë cilësore.

Arritjet

n Disa shkolla dhe pushtete lokale dhurojnë bonuse monetare, dhurata, shpërblime simbolike
dhe mirënjohje për arsimtarët më të mirë.

Sfidat

n Rezultatet e testimit ekstern janë të lidhura me të ardhurat e arsimtarëve. Sidoqoftë, kë -
to rezultate në fakt i referohen objektivitetit të vlerësimit (gjë që është vetëm një kënd-
vështrim i ngushtë i cilësisë së punës në përgjithësi), kjo mund të shpie deri tek shpërfillja
e përpjekjeve dhe aspekteve shumë më të rëndësishme në punën cilësore të arsimtarit, si
p.sh.: cilësia e realizimit të orëve mësimore dhe cilësia e arritjeve të nxënësve.

Në Maqedoni ekzistojnë disa mekanizma për ndërlidhjen 
e cilësisë së punës me të ardhurat e arsimtarit.



n Vëzhgimi i cilësisë së punës së arsimtarëve nga ana e drejtorëve nuk i afektojnë të ardhurat
e arsimtarit (Tabela 7).

Tabela 7: Nxitje për punë cilësore.69

Rekomandime

n Të sigurohen mekanizma dhe mjete financiare për t’i shpërblyer arsimtarët e suksesshëm
ose ata të kenë përfitime tjera.

n Vëzhgimi dhe vlerësimi i punës të ndërlidhet me arritjet e nxënësve, dhe për këtë mund të
shfrytëzohen rezultatet e testimeve interne dhe eksterne.

n Vlerësimi i punës së arsimtarëve të mos kryhet në mënyrë formale, por të sigurohet që re -
zultatet e vlerësimit të ndikojnë në përmirësimin e punës së arsimtarit.

69 Burimi: Macedonia SABER Teachers Country report (draft), World Bank, 2013.

Maqedoni Japoni Shangai Singapor Koreja e Jugut

Bonuse individuale monetare    

Bonus në nivel shkollor  

Në këtë pjesë janë të përmbledhura arritjet dhe sfidat e
politikave arsimore, si dhe rekomandimet kyçe për për-
mirësimin e sistemit për zhvillim profesional dhe në karrierë të
arsimtarëve në Republikën e Maqedonisë, në përputhje me tetë
qëllimet e politikave arsimore për kuadrin arsimorë.

ARRITJET, 
SFIDAT DHE 

REKOMANDIME

Arritjet dhe sfidat:
n Ekziston një definicion i qartë se çka pritet nga nxënësit të arrijnë dhe se çka pritet nga

arsimtarët të bëjnë. Udhëzimet për shfrytëzimin e orarit të punës sigurojnë që arsimtarët
të kenë kohë për të përmirësuar punën e tyre. Obligimet jo-mësimore të arsimtarëve në
Maqedoni, përfshijnë detyra të ngjashme me ato të arsimtarëve të sistemeve të suk-
sesshme arsimore.

n Nuk ekzistojnë kompetenca të definuara të cilat arsimtari duhet t’i posedojë dhe nuk ekzis-
tojnë udhëzime për ndarjen më të mirë të orarit të punës.

Rekomandime: 
n Të përgatitet një katalog i kompetencave thelbësore të arsimtarëve dhe i drejtimeve për

shfrytëzim më të mirë të orarit të punës. 

Arritjet dhe sfidat:
n Niveli i duhur i arsimimit formal për arsimtarë në Maqedoni është i ngjashëm me ato të

sis temeve të suksesshme arsimore. Ka nevojë për përmirësimin e procesit të stazhit të
praktikantit dhe mentorimit, si dhe kryerjes së provimit profesional.

n Pagat e arsimtarëve nuk janë të tilla që të tërheqin kandidatët më të aftë. Mundësitë për
përparim në karrierë do të mund të tërheqin kuadër cilësorë në profesionin e arsimtarit.

Rekomandime: 
n Të përgatitet udhërrëfyes për përgatitjen e programit të mentorimit dhe të futet trajnimi

i detyrueshëm për mentor. Të forcohet kontrolli i cilësisë për realizimin e stazhit të prak-
tikantit dhe të përmirësohen mekanizmat për kryerjen e provimit profesional.

n Të vendoset një sistem i pagave i cili do t’i mundësojë kuadrit arsimorë që gjatë karrierës
së tyre të arrijnë pagë më të lartë se sa paga neto mesatare në vend.

n Të zhvillohen standarde për tituj të ndryshëm të arsimtarëve, që do të paraqesin bazë për
vlerësimin e përmbushjes së kushteve për përparim në titull përkatës dhe të sigurohet fi-
nancim i qëndrueshëm me qëllim aplikim të sistemit për përparim në tituj, kurse dallimet
në pagë për titujt e ndryshëm të jenë mjaftueshëm stimulues dhe të sigurohet respektimi
i kritereve të rrepta për avancim.

Arritjet dhe sfidat:
n Arsimimi universitarë i arsimtarëve në Maqedoni ka potencial që arsimtarët e ardhshëm

të pajisen me njohuri dhe aftësi të nevojshme, mirëpo përvoja praktike e mësimdhënies,
duhet të jetë më e madhe.

Rekomandime: 
n Arsimimi universitarë duhet të përfshijë përvojë më të madhe praktike që do të mundësojë

që arsimtarët e ardhshëm t’i praktikojnë njohuritë teorike dhe të fitojnë kompetenca thel -
bë sore profesionale.

(1) VENDOSJA E TË PRITURAVE TË QARTA PËR ARSIMTARË

(3) PËRGATITJA E KUADRIT ARSIMOR

(2) SIGURIMI I KUADRIT CILËSORË



Arritjet dhe sfidat:
n Sistemi siguron një numër të kufizuar të përfitimeve shtesë për arsimtarët të cilët punojnë

në kushte të vështira pune (në rajonet rurale dhe/ose klasa të kombinuara).
n Evidenca që mbahet nuk lejon që në çdo moment të ketë të dhëne lidhur me mungesën e

mundshme të kuadrit të kualifikuar arsimorë në lëndë të caktuara mësimore. Masat për
tejkalimin e mungesës së kuadrit arsimorë nuk janë mjaftueshëm efektive.

Rekomandime: 
n Të bëhen analiza, se sa stimuluese janë shtesat ekzistuese të pagës për punë në kushte të

vështira dhe në pajtim me njohuritë e fituara, të ofrohen stimulime financiare shtesë, kurse
komunat të ndërmarrin rol më të rëndësishëm në tërheqjen e kuadrit cilësorë dhe në sigu -
rimin e stimulimeve shtesë.

n Të përmirësohet sistemi për identifikimin e kuadrit të kualifikuar arsimorë që mungon,
sipas lëndëve mësimore, gjuhës së mësimit dhe rajoneve, duke përdorur të dhëna të sigu-
ruara nga Sistemi Informativ për Menaxhimin e Arsimit (EMIS). Në bazë të kësaj, të për-
gatiten projeksione për kuadrin e nevojshëm arsimor dhe për masat për sigurimin e tyre.

Arritjet dhe sfidat:
n Në Maqedoni, kandidatët për drejtorë të shkollave, detyrimisht kalojnë trajnimin me anë

të së cilit pajisen me aftësi për udhëheqje, por megjithatë nuk ekziston sistem për zhvillim
të vazhdueshëm profesional të drejtorëve. Model i ngjashëm për aftësimin e drejtorëve
ekziston edhe në vendet me sisteme të suksesshme arsimore.

n Nga drejtorët e shkollave qartë kërkohet që të vëzhgojnë punën e arsimtarëve dhe të për -
krahin dhe udhëheqin arsimtarët.

Rekomandime: 
n Të konsiderohet mundësia e kyçjes së mentorimit të obligueshëm gjatë trajnimit të drej-

torëve të shkollave dhe/ose përgatitjen e një punimi më serioz përfundimtarë me shkrim,
që do t’i dëshmonte aftësitë drejtuese të kandidatëve për drejtor dhe të vendoset sistem
për trajnim të obligueshëm dhe të përhershëm për drejtorë.

n Të vendoset një sistem për vlerësimin e punës së drejtorëve, ku arritjet e nxënësve dhe ar -
sim tarëve do të jenë kyçe. Të racionalizohen detyrat administrative të drejtorëve të shko -
llave, në atë mënyrë që vazhdimisht të azhurnohen në EMIS të dhënat për shkollën, kurse
institucionet shtetërore drejtpërdrejt të mund t’i marrin informatat e nevojshme.

Arritjet dhe sfidat:
n Maqedonia është në etapën e vendosjes së sistemeve për vlerësim të nxënësve, të cilat

mund të shfrytëzohen për përmirësimin e mësimdhënies dhe ndërtimin e politikave arsi-
more. Megjithatë, nuk ekzistojnë politika afatgjate të përshtatura lidhur me çfarë forma
të vlerësimit të nxënësve do të zbatohen, çfarë analiza do të kryhen dhe se për çfarë qëlli -
me do të shfrytëzohen njohuritë nga këto analiza.

(6) VËZHGIMI I MËSIMDHËNIES DHE NXËNIES

(4) BASHKËRENDIMI I AFTËSIVE TË ARSIMTARËVE ME NEVOJAT E NXËNËSVE

(5) UDHËHEQJA E KUADRIT ARSIMORË NGA DREJTORË PROFESIONAL

n Me rregulloren ligjore është parashikuar vëzhgimi dhe vlerësimi intern dhe ekstern i punës
së arsimtarëve, por disa pjesë të sistemit nuk zbatohen ose nuk kanë reperkusione mbi pa-
gat e arsimtarëve. Shfrytëzimi i rezultateve nga testimet eksterne, me rregulloren ligjore,
është minimizuar në kontroll të objektivitetit të notave të dhëna nga arsimtarët. Ka mjaft
mendime të kundërta në opinionin profesional në lidhje me vlefshmërinë e testeve për
vlerësim ekstern, si dhe me mundësinë e shfrytëzimit të rezultateve të fituara në këtë
mënyrë.

n Në bazë të dokumenteve dhe politikave të proklamuara, gjatë vlerësimit të arsimtarëve,
duhet të merren parasysh ato aspekte të punës për të cilat hulumtimet kanë dëshmuar se
ndikojnë në arritjet e nxënësve dhe gjatë kësaj të shfrytëzohen burime të ndryshme të njo-
hurive.

Rekomandime: 
n Të shqyrtohen të gjitha përvojat e deritanishme të testimit ekstern dhe të caktohet se çfa -

rë forma të testimeve eksterne do të zbatohen në shtet, çfarë analiza të rezultateve do të
kryhen, për çka dhe se si do të shfrytëzohen ato. Të ketë së paku një formë të testimit eks -
tern të arritjeve të nxënësve, e cila rregullisht do të sigurojë të dhëna valide për arritjet e
nxënësve në nivel të shkollës, kurse rezultatet nga vlerësimet ndërkombëtare të arritjeve,
të analizohen më thellë dhe shkollat të kenë qasje tek rezultatet e tyre. Arsimtarët të ma -
rrin trajnime për shfrytëzimin e rezultateve nga testimet eksterne, me qëllim që të përmi -
rësojnë punën e tyre.

n Të përgatiten standarde për cilësinë e punës që do të shfrytëzohen për vlerësim intern dhe
ekstern të punës së kuadrit arsimor. Ata duhet të përfshijnë aspekte të ndryshme, kurse
detyrimisht edhe: cilësinë e punës dhe arritjeve, zhvillimin profesional dhe angazhimin për
përmirësimin e mësimit. Të përpunohen procedura për përcjellje interne të punës së ar-
simtarëve dhe kritere për vlerësim të tyre, që të përshtaten me standardet për vlerësim
në nivel kombëtar.

n Qëllimi kryesor i testimit ekstern të jetë matja e arritjeve të nxënësve, kurse të rishqyrtohet
rregullorja ekzistuese ligjore në lidhje me ndikimin e rezultateve mbi objektivitetin e vle -
rësimit dhe notimit të arsimtarëve, para së gjithash, në aspekt të ndikimit enorm në pagat
e tyre.

Arritjet dhe sfidat:
n Në Maqedoni, arsimtarët janë të obliguar që të zhvillohen në aspekt profesional, por nuk

ekzistojnë kërkesa të posaçme për vëllimin dhe intensitetin e trajnimit.
n Pjesëmarrja në forma të ndryshme të zhvillimit profesional rezulton nga nevojat e caktuara

nga shteti, shkolla ose vetë arsimtari. Zhvillimi profesional realizohet përmes programeve
për trajnim të financuara nga Ministria e Arsimit dhe Shkencës (MASH) dhe të akredituara
nga Byroja për Zhvillimin e Arsimit (BZHA), megjithatë, numri i tyre është mjaft i kufizuar
dhe nuk jep mundësi për plotësimin e nevojave individuale të arsimtarëve, madje edhe kur
vetë arsimtari është i gatshëm që të financojë trajnimin e tij.

n Zhvillimi profesional i arsimtarëve përfshin shumë aktivitete të ndryshme, për të cilat hu -
lum timet kanë dëshmuar se janë efektive. Numri më i madh i arsimtarëve merr pjesë në
zhvillim intern profesional dhe nuk janë mjaftueshëm të informuar mbi mundësitë e ndry -
shme për zhvillim profesional.

(7) MBËSHTETJA E ZHVILLIMIT PROFESIAL TË ARSIMTARËVE



n Gjatë ndryshimeve në programet mësimore, të gjithë arsimtarët kalojnë së paku trajnimin
minimal për realizimin e tyre, por jo gjithmonë ata marrin trajnime kur në sistemin arsimor
futen risi.

Rekomandime: 
n Të definohet minimumi ligjor i ditëve për trajnim dhe të sigurohen mjete të mjaftueshme

financiare që çdo arsimtar të mund të merr pjesë në trajnime. Të rishqyrtohet sistemi për
vlerësimin e certifikatave të trajnimit dhe ai të lidhet me kohëzgjatjen e trajnimit dhe
posaçërisht me certifikimin e zbatimit të njohurive nga trajnimi.

n Rregullisht të kryhet procesi i akreditimit të programeve, pa marrë parasysh nëse MASH
siguron mjete financiare për një vit të caktuar, me çka do të nxitet financimi i trajnimeve
edhe nga burime tjera (komunat, shkollat, nga vetë arsimtarët). Të sigurohen trajnime në
të cilat arsimtari do të merr pjesë në bazë të vlerësimit personal të nevojave të tij dhe jo
vetëm kur shkolla e dërgon atë.

n Informatat për trajnimet e akredituara, si dhe raportet nga përcjellja e cilësisë së realizimit
të trajnimeve, çdoherë të jenë në dispozicion në faqen e internetit të BZHA.

Arritjet dhe sfidat:
n Sipas ligjeve të Maqedonisë, avancimi në karrierë është i lidhur me cilësinë e punës së ar-

simtarit. Megjithatë, rregullorja nuk zbatohet në praktikë.
n Ekzistojnë mekanizma ligjorë që sigurojnë përgjegjësi në punën e kuadrit arsimorë dhe një

numër i vogël i mekanizmave për lidhjen e cilësisë së punës me pagën, por këto rrallë herë
zbatohen në praktikë. Drejtorët e shkollave janë të obliguar që të vëzhgojnë cilësinë e pu -
nës së arsimtarit, por kjo nuk ndikon në pagën e arsimtarit.

Rekomandime: 
n Të fillojë implementimi i rregulloreve për avancim në karrierë që do të bazohet në vlerë si -

min e cilësisë së punës. Përvoja e mëparshme dhe cilësia e treguar në punë duhet të jenë
kritere vendimtare gjatë punësimit të arsimtarit.

n Të përmirësohen mekanizmat për sigurimin e përgjegjësisë në punën e arsimtarëve. Vlerësi-
mi i punës së arsimtarëve të mos bëhet vetëm formalisht, por të sigurohet që rezultatet
nga vlerësimi të ndikojnë në përmirësimin e punës. Vëzhgimi dhe vlerësimi i punës të lidhet
me arritjet e nxënësve, për të cilat mund të shfrytëzohen rezultatet e testimeve interne
dhe eksterne. Të sigurohen mekanizma dhe mjete financiare për të shpërblyer arsimtarët
e suksesshëm me mjete financiare ose përfitime tjera. 

(8) MOTIVIMI I ARSIMTARËVE PËR PUNË

